
ജീവിതാന്ത്യത്തിൽ വൈദ്യശാസ്ത്രത്തിന്റെ അനാ
വശ്യമായ ഇടപെടലുകൾ ഇപ്പോഴും നടക്കു

ന്നുണ്ടെന്നതാണ് 2023 മാർച്ച് 14ലെ ന്യൂയ�ോർക്ക് 
ടൈംസ് പത്രത്തിൽ പ�ോള സ്പാൻ എഴുതിയ ലേഖ
നത്തിന്റെ കാതൽ. 
ഒരു സംഭവകഥ പറയുന്നുണ്ട് അതിൽ. എൺപ
ത്തിനാല് വയസ്സുള്ള അച്ഛനെപ്പറ്റി ഒരു സ്ത്രീക്ക് ഒരു 
ഫ�ോൺ വരുന്നു. അച്ഛൻ വീണു. ഇടുപ്പെല്ല് ഒടിഞ്ഞി
ട്ടുണ്ട്. ആ കുടുംബം മരണത്തെപ്പറ്റിയും ചികിത്സക
ളെപ്പറ്റിയും ഒക്കെ സംസാരിക്കുക മാത്രമായിരുന്നില്ല 
ചെയ്‌തിരുന്നത്‌, ഈ വ്യക്തി ഭാവിചികിത്സയെപ്പ
റ്റിയുള്ള തന്റെ അഭിപ്രായങ്ങൾ വ്യക്തമായി എഴുതി 
വയ്ക്കുകയും ചെയ്‌തിരുന്നു. വീഴ്ചയ്ക്കുശേഷം അദ്ദേഹം 
ആവശ്യപ്പെട്ടു, “എനിക്ക് ശസ്ത്രക്രിയ വേണ്ട. എന്നെ 
ഹ�ോസ്പൈസിൽ ക�ൊണ്ടുപ�ോയാൽ മതി.” പാലി
യേറ്റീവ് കെയർ നൽകുന്ന സ്ഥാപനങ്ങളിൽ ജീവി
താന്ത്യത്തിലുള്ളവരെ മാത്രം ശുശ്രൂഷിക്കുന്ന സ്ഥല
മാണ് അമേരിക്കയിലെ ഹ�ോസ്പൈസ്.
അച്ഛന്റെ ആഗ്രഹങ്ങൾ വ്യക്തമായി അറിയാമാ
യിരുന്ന മക്കൾ സമ്മതിച്ചു. ഓർത്തോപീഡിക്‌സ് 
ഡ�ോക്ടറും അനസ്‌തേഷ്യോളജിസ്റ്റും സ്തബ്ധരായി, 
ചികിത്സയുടെ അത്യാവശ്യത്തെപ്പറ്റി അവർ പറ
ഞ്ഞുതുടങ്ങി. 
ര�ോഗി  പറഞ്ഞു, “എനിക്ക് ഒരുപാട് ര�ോഗങ്ങളു
ണ്ട്; രക്തസമ്മർദ്ദം, പ്രമേഹം, വൃക്കസംബന്ധമായ 
ര�ോഗം, ഒക്കെ. നിങ്ങൾ എല്ല് ശരിയാക്കിയാലും 
അതേത്തുടർന്ന് പല പ്രശ്‌നങ്ങൾ ഉണ്ടായി ഞാൻ 
ആശുപത്രിയിൽ കിടന്ന് മരിക്കും. ഹ�ോസ്പൈസില�ോ 
വീട്ടില�ോ ആണെങ്കിൽ വേദനയും ബുദ്ധിമുട്ടും ഒന്നുമി
ല്ലാതെ പ�ോകാം. അതു മതി”.
നേരത്തെ തന്നെ വ്യക്തമായി ആഗ്രഹം പ്രകടിപ്പിച്ചി
ട്ടുള്ളവർക്ക് പ�ോലും വൈദ്യശാസ്ത്രത്തിന്റെ പക്കൽനി
ന്ന് അനാവശ്യമായ ഇടപെടലുകൾ ഉണ്ടായിക്കൊ
ണ്ടിരിക്കുന്നു എന്നതാണ് ലേഖനത്തിന്റെ പ്രധാന 
സന്ദേശം. ഇത്തരം കാര്യങ്ങൾ നേരത്തെതന്നെ 
ചർച്ചചെയ്ത് തീരുമാനമെടുത്തവരുടെ കാര്യത്തിലാ

പ�ൊതുവേ പറഞ്ഞാല്‍

ജീവിതാന്ത്യ ശുശ്രൂഷ

ണിത്. അതില്ലാത്തവരുടെ കാര്യത്തിൽ പ്രശ്‌ന
ങ്ങൾ വളരെ വലുതാണെന്ന് ലേഖനത്തിൽ പറയു
ന്നു. ‘പാലിയേറ്റീവ് കെയർ മതി, മറ്റൊന്നുംവേണ്ട’ 
എന്ന് വ്യക്തി എത്ര വാശിപിടിച്ചാലും സ്നേഹമുള്ള 
മക്കൾ മാനസിക സമ്മർദ്ദം ചെലുത്തി ആവശ്യമി
ല്ലാത്ത ചികിത്സകൾക്ക് സമ്മതിപ്പിക്കുന്നത് സാ
ധാരണമത്രേ. 
ഈ പ്രസ്താവനകളെല്ലാം 2022 ഒക്ടോബർ മാ
സത്തിൽ ഒരു വൃക്കര�ോഗവിദഗ്‌ധ, ഡ�ോക്ടർ വാ
ച്ചർമാൻ, ‘ജേർണൽ ഓഫ് അമേരിക്കൻ മെഡിക്കൽ 
അസ�ോസിയേഷ’നിൽ  എഴുതിയ ലേഖനത്തിനെ 
ആസ്പദമാക്കിയാണ്. ആധികാരികവിവരങ്ങൾ 
ഉൾപ്പെടുത്തിയുള്ള പ്രസ്‌തുത ലേഖനത്തിൽ നിന്ന് 
അവസ്ഥ എത്ര ഗുരുതരമാണെന്ന് മനസിലാക്കാം.
ജീവിതാന്ത്യ ശുശ്രൂഷയെപ്പറ്റി സമൂഹത്തിൽ ചർ
ച്ചകൾ നടക്കുകയും അത് എങ്ങനെ വേണമെന്നു
ള്ളതിനെപ്പറ്റിയുള്ള  രേഖ വളരെയധികം ആളുകൾ 
എഴുതിവെയ്ക്കുകയും ചെയ്യുന്ന രാജ്യത്തെ കണക്കാണ് 
നിങ്ങൾ ഇപ്പോൾ വായിച്ചത്. അവിടെ ഇന്റൻസീവ് 
കെയർ യൂണിറ്റിൽ ആയിക്കഴിഞ്ഞാലും ചികിത്സ 
ക�ൊണ്ട് പ്രയ�ോജനം ഇല്ലെന്ന് വന്നാൽ ത�ൊണ്ണൂറ് 
ശതമാനംപേർക്കും കൃത്രിമശ്വാസ�ോച്ഛ്വാസം ഉൾപ്പെ
ടെയുള്ളവ നിർത്തിവെച്ച് സാധാരണ മരണം അനു
വദിക്കപ്പെടുന്നു. 
ഇനി നമ്മുടെ രാജ്യത്തെപ്പറ്റി ഒന്നു ചിന്തിക്കാം. ഒരു 
തിരിച്ചുവരവില്ലെന്ന് ഉറപ്പായാലും നമ്മുടെ നാട്ടിൽ 
എഴുപത് ശതമാനം പേർക്കും  കൃത്രിമ ഉപാധികൾ 
ക�ൊണ്ട് ജീവിതം വലിച്ചു നീട്ടപ്പെടുന്നു. അത്തരം 
അനുഭവത്തിൽകൂടി കടന്നുപ�ോയ ബന്ധുക്കൾക്ക
റിയാം എത്ര ക്രൂരമായ ദുരിതമാണ്  തങ്ങളുടെ ബന്ധു
വിന് അനുഭവിക്കേണ്ടി വന്നതെന്ന്.
2023 ജനുവരിയിലെ സുപ്രീംക�ോടതി വിധിയനു
സരിച്ച് ഇത്തരം സന്ദർഭങ്ങളിൽ കൃത്രിമശ്വാസ�ോ
ച്ഛ്വാസം ഉൾപ്പെടെയുള്ള ജീവൻരക്ഷാ ഉപാധികൾ 
നിർത്തിവെയ്ക്കാവുന്നതാണ് എന്ന് വിധി ഉണ്ടായിട്ടു
ണ്ട്. എങ്കിലും ആശുപത്രിയിൽ സംഭവിക്കുന്നതിന് 

റ�ോഡപകടങ്ങൾ

സലീന ബീവി

അതെ, വാഹനങ്ങൾ പെരുകുന്നു. റ�ോഡ് വള
രുന്നുമില്ല. അപകടങ്ങൾ കുറയുന്നുമില്ല. ഏറു

ന്നത�ോ, മത്സരബുദ്ധിയും.
ജീവിതത്തിൽ അപകടം കൺമുന്നിൽ കണ്ടിട്ടുണ്ടോ? 
ഇല്ലാ എന്നാണെങ്കിൽ കാണാൻ ഇടവരാതിരിയ്ക്കട്ടെ.
കടുത്ത മാനസിക പ്രയാസവും, സാമ്പത്തികമായ താ
ളപ്പിഴയുടെ ആരംഭവുമാണ് അപകടങ്ങൾ സമ്മാനി
ക്കുന്നത്. കുഞ്ഞുനാളിൽ താമസിച്ചിരുന്ന വീടിന്റെ 
അടുത്ത്, ആറിന് കുറുകെ വലിയ�ൊരു പാലമുണ്ട്. 
വീടിന്റെ മുൻവശത്തെ റ�ോഡ് വലിയ�ൊരു ഇറക്ക
മാണ്. അപകടം പതിവുമാണ്. പെട്ടെന്ന് വലിയ�ൊരു 
ശബ്ദത്തിന�ൊപ്പം ബ്രേക്ക് ഉരയുന്നതു കേൾക്കാം. 
ഓടിക്കൂടുന്ന ആൾക്കാർക്കിടയിൽ വേദനയുടെ പിട
ച്ചിൽ ശബ്ദം പുറത്ത് കേൾക്കാറില്ല. ആൾക്കൂട്ടം കണ്ട് 
കുഞ്ഞിലെ അന്തിച്ച് നിന്നിട്ടുണ്ട്. ആര�ൊക്കെയ�ോ 
ഓടിവന്ന് വീട്ടിൽനിന്ന് മെടഞ്ഞ ഓലയെടുത്തുക�ൊ
ണ്ടുപ�ോകും. തിരക്ക് കുറയുന്നതിനനുസരിച്ച് ഓല
ക�ൊണ്ടു മൂടിക്കിടത്തിയിരിക്കുന്നത്, രക്തം തളംകെ
ട്ടിക്കിടക്കുന്നത് ഒക്കെക്കാണാം. വിരലിലെണ്ണാവുന്ന 
ദിവസം കഴിയുമ്പോൾ, വീണ്ടും ഇത�ൊക്കെത്തന്നെ. 
അതിന് ഇപ്പോഴും വലിയ മാറ്റമ�ൊന്നും ഇല്ലെന്ന
താണ് സത്യം. ദാ ഈ അടുത്ത ദിവസങ്ങളിൽ ഒരു 
ടീച്ചർ അപകടത്തിൽ മരണപ്പെട്ടത് ആ റ�ോഡിൽ 
തന്നെയാണ്. 
അപകടങ്ങളിൽ മരണങ്ങൾ മാത്രമേ വാർത്തക

നേര്‍ക്കാഴ്ച 

ളാകുന്നുള്ളു. മുഖവും താ
ടിയെല്ലും പ�ൊട്ടി, ചി
കിത്സയിൽ രണ്ടു മാസ
ത്തോളം പല്ലുകൾ കമ്പി
ക�ൊണ്ട്  കൂട്ടിക്കെട്ടി , 
ആഹാരം ദ്രാവകരൂപ
ത്തിൽ പല്ലിന്റെ വിടവി
ലൂടെ മാത്രം കഴിക്കുന്ന 
യുവാവിനെ കണ്ടിട്ടുണ്ട്.
മറ്റൊരാൾ, അച്ഛൻ ഉറ
ങ്ങിക്കിടന്ന നേരത്ത് 
ബൈക്കിന്റെ താക്കോലും 
എടുത്ത് അമ്മ എത്ര പറഞ്ഞിട്ടും കേൾക്കാതെ, 
ഹെൽമറ്റ് എടുക്കാതെ, നേരെ പാഞ്ഞുപ�ോയത് മര
ണത്തിലേക്ക്. അപകടത്തിൽ മരണകാരണം തല
ക്കേറ്റ ക്ഷതം. ആറേഴ് വർഷം കഴിഞ്ഞിട്ടും അവന്റെ 
അമ്മ ഇന്നും കരയുന്നു.
നന്നായി വണ്ടി ഓടിക്കാനറിയുന്ന എന്റെ നാട്ടുകാരി, 
മകളെ സ്‌കൂളിൽനിന്ന് വിളിച്ചുക�ൊണ്ടു വരുന്നവഴി, 
ഒരു കാറ് അവളുടെ വണ്ടിയുടെ പിന്നിൽ തട്ടുകയും 
അവളും വണ്ടിയും ഒരു വശത്തും പതിനാറുകാരിയായ 
മകൾ ത�ൊട്ടരികിലൂടെ പ�ോയ ബസ്സിനു മുന്നിലേയ്ക്കും.
മുകളിൽ സൂചിപ്പിച്ച അമ്മമാർ സമനില വീണ്ടെ
ടുക്കാനും കുടുംബം ആശ്വാസം കണ്ടെത്താനും 
എത്രയ�ോ നാളെടുത്തെന്നോ! ഇന്നും അവരുടെ മുഖ
ത്തിന് ജീവൻ വന്നിട്ടില്ല.

വ്യത്യാസമ�ൊന്നും വന്നിട്ടില്ല.
ഇന്ത്യൻ പാർലമെൻറ് ഒരു നിയമനിർമ്മാണം ഇക്കാ
ര്യത്തിൽ നടത്തിയാൽപ�ോലും, സമൂഹത്തിൽ ഇതി
നെപ്പറ്റി ചർച്ചചെയ്യാതെ പ�ോയാൽ നിയമം കട
ലാസിൽ ഒതുങ്ങുകയും കാര്യങ്ങൾ പഴയ മുറയ്ക്കുതന്നെ 
പ�ോകുകയും ചെയ്യുമെന്നാണ് പല അനുഭവങ്ങളും 

തെളിയിക്കുന്നത്. പ�ൊതുജന അവബ�ോധം ക�ൊണ്ടു 
മാത്രമേ സ്ഥിതിഗതികൾക്ക് ഒരു വ്യത്യാസം വരൂ.
മരിച്ചവർക്ക് ശബ്ദമില്ലല്ലോ. അവരുടെ ജീവിച്ചിരി
ക്കുന്ന ബന്ധുക്കളും, നാം പാലിയേറ്റീവ് കെയർ പ്ര
വർത്തകരും ര�ോഗികളുടെ വക്താക്കളാകുക എന്നത് 
അവശ്യമാണ്.

ബൈക്ക് യാത്രക്കിടയിൽ മ�ൊബൈൽ ഫ�ോണിൽ 
സംസാരിച്ച് പ�ോകുന്ന യുവാക്കൾ, റ�ോഡ് സ്വന്തം 
എന്നു കരുതി മുന്നും പിന്നും ന�ോക്കാതെ പാഞ്ഞു
പ�ോകുന്നത് തീരാ ദുരിതത്തിലേയ്ക്കും. ഒന്നിനും സമ
യമില്ലാത്ത നെട്ടോട്ടം നയിക്കുന്നത് കാലങ്ങള�ോളം 
സ്വപ്‌നങ്ങൾ മരവിച്ച ജീവിതത്തിലേയ്ക്കായിരിക്കും.
ഇനി ഒരു കാര്യം പറയട്ടെ.  പ്രളയകാലം. ഞങ്ങൾ 
കുഞ്ഞിനെയും ക�ൊണ്ട് ആർ.സി.സി തിരക്കിലായി
രുന്നു. അഡ്മിറ്റ് ആകുന്നത് വരെ നെട്ടോട്ടം. 
കനത്ത മഴ കാരണം ബൈക്ക് ഒഴിവാക്കി കാറിലാണ് 
യാത്ര. മുക്കാൽ മണിക്കൂർക�ൊണ്ട് എത്തുന്ന ആശുപ
ത്രിയിലേക്ക് മഴ കാരണം, ബ്ലോക്ക് കാരണം, രണ്ടും 
മൂന്നും മണിക്കൂർ വേണ്ടുന്ന യാത്ര. 
കുമാരപുരം റ�ോഡ്. അതായത് നാലുമുക്ക് ജംഗ്ഷൻ. 
സിഗ്‌നൽ കടന്ന് മുന്നോട്ട് വണ്ടി എടുത്തതും ഒത്ത 
നടുക്ക് വണ്ടി ഓഫായി. വൈകുന്നേരമാണ്. നല്ല 
തിരക്ക്. എത്ര ശ്രമിച്ചിട്ടും വണ്ടി ഓൺ ആകുന്നില്ല. 
കുഞ്ഞിന് ആന്റിബയ�ോട്ടിക്ക് ഇഞ്ചക്ഷന് സമയവും 
ആയി. ആകെ ടെൻഷനാണ്. ഭർത്താവ് പഠിച്ച 
പണി പതിനെട്ടും ന�ോക്കിയിട്ടും വണ്ടി അനങ്ങു
ന്നില്ല. ഇതിനിടക്ക് നൂറ് കണക്കിന് വാഹനങ്ങൾ 
തലങ്ങും വിലങ്ങും പാഞ്ഞ് പ�ോയി. എന്ത് ചെയ്യ
ണമെന്നറിയാത്ത അവസ്ഥ. മഴ കാരണം ഓട്ടോ 

സ്റ്റാൻഡ് കാലി. ഒറ്റക്ക് കാറ് തള്ളി മാറ്റാൻ പറ്റി
ല്ലെന്നുള്ള ടെൻഷൻ അദ്ദേഹത്തിനുണ്ട്. ഒരാള�ോട് 
കാര്യം പറഞ്ഞപ്പോൾ ഞാൻ മാത്രം വന്ന് എന്ത് 
ചെയ്യാനെന്ന മറുപടി.
വീണ്ടും സിഗ്‌നൽ നിന്നതും ഞാൻ കുഞ്ഞിനെയും 
കൈയ്യിൽപ്പിടിച്ച് ബാഗും കുടയും എടുത്ത് തെട്ട
ടുത്ത മെഡിക്കൽ സ്റ്റോറിലേക്ക്. ക്യാനുല കുഞ്ഞി
ന്റെ കൈയ്യിലിട്ടിരിയ്ക്കുന്നത് ഓർക്കാതെ പിടിച്ചത് 
അതിലാണ്. വേദനയും കീമ�ോ ടെൻഷനും കാരണം 
എന്നെ അടിക്കുവാനുള്ള ആവേശം കുഞ്ഞിന്.
ങാ, അങ്ങനെ ത�ൊട്ടടുത്ത മെഡിക്കൽ സ്റ്റോറിന് മു
ന്നിലെത്തി. അത്യാവശ്യം ശബ്ദമുയർത്തിത്തന്നെ 
കാര്യം പറഞ്ഞു. അവിടെ നാലഞ്ച് ആൾക്കാർ നിൽ
ക്കുന്നു. ഈ വണ്ടി നടുറ�ോഡിൽ നിന്നുപ�ോയത് 
അവർ കാണുകയും ചെയ്തു. എന്നിട്ടും എന്താന്ന് ച�ോ
ദിക്കാന�ോ അന്വേഷിക്കാന�ോ ആരും തയ്യാറല്ല.
ക്ഷമയ്ക്കും ഇല്ലേ ഒരതിര്. എന്റെ ദേഷ്യം കണ്ട് അവി
ടെയുള്ളവർ പറയുകയാണ് നിങ്ങൾ എന്താണ് നിൽ
ക്കുന്നതെന്ന് ഞങ്ങൾക്ക് അറിയില്ലല്ലോന്ന്. ‘മനഃ
സാക്ഷിയുണ്ടെങ്കിൽ മനസ്സിലാകും, നാലുമുക്ക് ജം
ഗ്ഷനിൽ വെറുതെ ആരെങ്കിലും വണ്ടി നിർത്തി ഇട്ടി
രിക്കുമ�ോ?’ എന്ന എന്റെ ച�ോദ്യം കേട്ട് ഉടനെതന്നെ 
ആര�ൊക്കെയ�ോ അവിടുന്ന് വേഗം വന്ന് വണ്ടി തളളി 

മാറ്റി റ�ോഡരുകിൽ ഒതുക്കി ഇടാൻ സഹായിച്ചു.
ഞാൻ ഓട്ടോ വിളിച്ച് ആർ.സി.സിയിലേക്ക് എന്ന് 
പറഞ്ഞു കയറി. ആർ.സി.സിന്ന് കേട്ടതും സ്റ്റോറിലെ 
മധ്യവയസ്‌കനായ വ്യക്തിയുടെ മുഖത്ത് വേദന 
പ�ോലെ. എന്തായാലും നേരത്തെ കാണിച്ച ദേഷ്യ
ത്തിന് ക്ഷമ പറയാൻ ഞാൻ മറന്നില്ല. 
ഇഞ്ചക്ഷൻ കഴിഞ്ഞ് തിരിച്ചെത്തുമ്പോഴും വണ്ടി 
ശരിയാക്കാനുള്ള ശ്രമത്തിലാണ് അദ്ദേഹം. ഞങ്ങൾ 
തിരികെ ഓട്ടോയിൽ വീട്ടിലെത്തി.
അപകടങ്ങൾ എഴുതി ഗതി മാറിപ്പോയി, അല്ലേ? 
നൂറു കണക്കിന് വാഹനങ്ങൾ ഞങ്ങളുടെ മുന്നിലൂടെ 
തലങ്ങും വിലങ്ങും പ�ോയിട്ടും കാരണം അന്വേഷി
ക്കാൻ ആരും മിനക്കെട്ടില്ല, എന്നത് മനസ്സിലാക്കി
ത്തരാനായിരുന്നു. എല്ലാവരും തിരക്കിൽ തന്നെ
യാണ്.
മിന്നൽപ�ോലെ പ�ോകുമ്പോൾ കാത്തിരിക്കുന്ന കു
ടുംബമുണ്ടെന്ന് ഓർക്കുക. മരണങ്ങൾ തീരാനഷ്ടങ്ങ
ളാണ്. ഇനി ഒരിക്കലും കാണാൻപറ്റില്ലെന്നുള്ള ചിന്ത 
ആ വേദനക്ക് ആക്കം കൂട്ടിക്കൊണ്ടേയിരിക്കും.
ഉപകരണസംഗീതത്തിന്റെ മാന്ത്രികത ജനമന
സ്സിൽ ഉതിർത്തത് ഒരു പ്രസിദ്ധ കലാകാരന്റെ 
വയലിൻ തന്ത്രികളാണ്. സ്റ്റേജുകളിൽ കാണികൾ 
കേട്ടിരിക്കുന്ന തരത്തിൽ ഇമ്പമുള്ളതായിരുന്നു. ഇനി 
ഒരിക്കലും ഉണരാത്ത ആ വയലിൻ തന്ത്രികൾ, 
നഷ്ടമായ മാന്ത്രികത, ആ കുഞ്ഞുതേങ്ങൽ മന
സ്സുകളെ ഇപ്പോഴും കരയിപ്പിച്ച് ക�ൊണ്ടേയിരിക്കു
ന്നു. ആ വാഹനം തകർന്ന് കിടക്കുന്നതിൽനിന്നു
തന്നെ അറിയാം, ദുരന്തത്തിന്റെയും വേദനയുടെയും 
വ്യാപ്തി. ഈ കാലത്തിന്റെ മാത്രമല്ല, വരും കാല
ത്തിന്റെയും തീരാനഷ്ടം തന്നെയാണത്. ല�ോകത്ത് 
വയലിൻ ഉള്ളിടത്തോളം കാലം. ചതഞ്ഞു പ�ോയ 

കാറിന്റെ ചിത്രം മാധ്യമങ്ങളിൽ കണ്ടത് മനസ്സിൽ 
നിന്ന് മാഞ്ഞിട്ടില്ല.
ഇനി എന്റെ തിരിച്ചറിവ് പറയട്ടെ. ആർ.സി.സി 
ചികിത്സ എന്ന് കേൾക്കുന്നതും മരണം എത്തി 
എന്ന ഭാവമാണ് ഉറ്റവർക്കുവരെ. ഏറ്റവും അടുപ്പ
മുള്ളവർപ�ോലും രഹസ്യമായി ച�ോദിക്കുന്ന ഒരു 
ച�ോദ്യം ഉണ്ട്, ഡ�ോക്ടർ എന്തെങ്കിലും പറഞ്ഞോന്ന്. 
സഹതാപം കാണിച്ച് കാണിച്ച് ര�ോഗിയെ തളർ
ത്തും. എന്നാൽ വഴിയരികിൽ പതിയിരിക്കുന്ന അപ
കടങ്ങളിലൂടെ മിഴിചിമ്മുന്ന വേഗതയിൽ മരണം പു
ണർന്ന് കഴിഞ്ഞിരിക്കും എന്നത് മനസ്സിലാക്കുന്നില്ല 
ആരും. അതല്ലേ തിരിച്ചറിവ്.
യാത്രകൾ ഒരിക്കലും വേദനകളാകരുത്. റ�ോഡ് നിയ
മങ്ങൾ നമ്മൾ മാത്രമല്ല, എതിരെ വരുന്നവരും പാലി
ക്കണം. മെഡിക്കൽ ക�ോളേജിൽ ദിനവും ജീവനറ്റും, 
ജീവച്ഛവമായും, അംഗവൈകല്യത്തോടെയും എത്തു
ന്നവർ എത്രയ�ോ പേർ. മരണം വരെ കിടക്കയിൽ 
നിന്ന് എഴുന്നേൽക്കാൻപ�ോലും പറ്റാത്ത എത്രയ�ോ 
ജന്മങ്ങൾ. ആരുടെയ�ോ ഒരു നിമിഷത്തെ അശ്ര
ദ്ധയിൽ തകർന്നടിയുന്ന കുടുംബങ്ങൾ. അനാഥമാക്ക
പ്പെടുന്ന പിഞ്ചു ബാല്യങ്ങൾ. റ�ോഡുകൾ അപകടം 
ക്ഷണിച്ച് വരുത്തുന്ന തരത്തിലാണ്. ഒരിടത്ത് 
റ�ോഡ് പുതുതായി നിർമ്മിയ്ക്കും, ആദ്യത്തേത് കുഴിയ്ക്കും.
അപകടങ്ങളിൽനിന്നും ദുരന്തങ്ങളിൽനിന്നും ര�ോഗ
ങ്ങളിൽനിന്നും ദൈവം എല്ലാവരെയും കാത്ത് രക്ഷി
ക്കട്ടെ. അത്രമാത്രം.

(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

Tel: 0484 - 2576277 & 6504502

അതിജീവനത്തിന്റെ 
രസത�വുമായി...

അനുഭവം 

രജിഷ സി. കെ

2011 നവംബർ 7 സുകുമാരേട്ടനെ സംബന്ധിച്ചി
ടത്തോളം ജീവിതത്തിന്റെ കലണ്ടറിൽ ചുവപ്പ് 

വീണതാണ്. സ്വന്തം വീടിന്റെ നിർമ്മാണവേളയിൽ 
കെട്ടിടത്തിന്റെ മുകളിൽനിന്നു വീണു. രക്തകണിക
യുടെ ഒരു അംശം പ�ോലും ഇല്ല, പക്ഷേ നട്ടെല്ലിന് 
ക്ഷതം സംഭവിച്ചു. മംഗലാപുരത്തെ ആശുപത്രി കി
ടക്കയിൽ മരണത്തെ പുൽകാനുള്ള ആഗ്രഹം ഭാര്യ
യ�ോട് പറഞ്ഞപ്പോൾ ജീവന്റെ പാതിയായ സപ്‌ന 
പറഞ്ഞു, 'നമുക്ക് വീട്ടിൽചെന്ന് ഒരുമിച്ച് മരിക്കാം.' 
മരിക്കാൻ തീരുമാനിച്ച അന്ന് കണ്ണൂർ സിറ്റിയിൽനി
ന്നെത്തിയ ഒരു ഫ�ോൺവിളി അവരുടെ ജീവിതത്തി
ലേക്കുള്ള മടക്കമായിരുന്നു. ഗൾഫിൽ ബിസിനസ് 
ചെയ്തുക�ൊണ്ടിരുന്ന 7 മക്കളുടെ അച്ഛനായ ഹാറൂൺ 
എന്ന മനുഷ്യനാണ് ദൈവദൂതനെ പ�ോലെ അവരുടെ 
ജീവിതത്തിലേക്ക് കടന്നുവന്നത്. ഏഴുവർഷമായി 
കിടപ്പിലായ തന്റെ ജീവിതവൃത്താന്തമാണ് ഹാറൂൺ, 
സുകുമാരേട്ടന് നൽകിയ ആത്മധൈര്യം. ഏറെ 
സ്‌നേഹത്തോടെ അതു പറയുമ്പോൾ സുകുമാരേട്ടന്റെ 
കണ്ണുകളിൽ ഒരു തെളിച്ചം ഉണ്ടായിരുന്നു.
ആ ഊർജ്ജം നഷ്ടപ്പെടാതെ ഇക്കഴിഞ്ഞ 11 വർ
ഷക്കാലം സുകുമാരേട്ടൻ തന്റെ ജീവിതവും സമാ
നമായ സാഹചര്യങ്ങളിൽ തളർന്നുപ�ോയവരുടെ 
ജീവിതവും വർണ്ണ ശബളിതമാക്കിക്കൊണ്ടിരിക്കുക
യാണ്. എന്തിനും ഏതിനും അർദ്ധനാരീശ്വര സങ്ക
ല്പത്തെ അന്വർത്ഥമാക്കിക്കൊണ്ട് ഭാര്യ സപ്നയുമുണ്ട്.
കുട നിർമ്മാണം, ഹാൻഡ് വാഷ് നിർമ്മാണം, 
പേപ്പർ പേന നിർമ്മാണം, സ�ോപ്പുപ�ൊടി നിർ
മ്മാണം എന്നിവ പഠിച്ചുക�ൊണ്ട് സ്വയംത�ൊഴിലിൽ 
ഏർപ്പെട്ട് ആരെയും ആശ്രയിക്കാതെ ജീവിക്കുക
യാണ് അദ്ദേഹം. ഇപ്പോൾ 9 വർഷമായി വാടകവീ
ട്ടിൽ ആണെങ്കിലും താമസിയാതെ ഒരു വീടുവയ്ക്കണ
മെന്ന ആഗ്രഹം അദ്ദേഹത്തിന് ഉണ്ട്. ആകസ്മിക
മായി ജീവിതതാളം തെറ്റുമ്പോൾ നിശ്ചലരായി പ�ോ

യവർക്ക് തന്റെ ജീവിതകഥ പറഞ്ഞ് പ്രച�ോദനമേ
കുകയാണ് സുകുമാരേട്ടൻ.
ആകാശവാണി മുൻ പ്രോഗ്രാം ഡയറക്ടർ ബാലച
ന്ദ്രൻ, വിവിധ ക്ലാസുകളിൽ തങ്ങളെ ഉദാഹരിക്കു
ന്നത് ഏറെ അഭിമാനത്തോടെ ഓർത്തെടുക്കുക
യാണ് ഈ മാതൃകാ ദമ്പതികൾ. വീൽചെയറിൽ 
കഷ്ടിച്ച് ഒരു മണിക്കൂർ ഇരിക്കാം എന്ന ഡ�ോക്ടറുടെ 
വിധിയെഴുത്തിനെ മറികടന്ന് 24 മണിക്കൂറ�ോളം 
വീൽചെയറിൽ ഇരിക്കുന്നുവെന്ന് മാത്രമല്ല പാചകം, 
വിറകുവെട്ടൽ, പച്ചക്കറിക്കൃഷി തുടങ്ങി സദാ കർമ്മ
നിരതമായ ജീവിതമാണ് സുകുമാരേട്ടനിന്ന് നയിക്കു
ന്നത്. പുറത്ത് എവിടെയെങ്കിലും പ�ോവാൻ ഉണ്ടെ
ങ്കിൽ എല്ലാം സുകുമാരേട്ടൻ ചെയ്തുക�ൊള്ളും എന്ന് 
ഒരു ചെറുപുഞ്ചിരിയ�ോടുകൂടിയാണ് സപ്നച്ചേച്ചി പറ
ഞ്ഞത്. എത്ര സന്തുഷ്ടമായ ജീവിതമാണ് അവർ ഈ 
അവസ്ഥയിലും നയിക്കുന്നത് എന്നത് എന്നെ ഏറെ 
സന്തോഷിപ്പിച്ചു. ഇണയായും തുണയായും ജീവിക്കുക 
എന്ന വിവാഹമംഗള വാചകത്തെ അന്വർത്ഥമാക്കു
കയാണ് കണ്ണൂരിലെ ഈ ദമ്പതികൾ.
(കൂത്തുപറമ്പ് സ്‌നേഹസ്പർശം പെയിൻ ആൻഡ് പാ
ലിയേറ്റീവ് കെയർ വ�ോളന്റിയറാണ് ലേഖിക. ബന്ധ
പ്പെടാനുള്ള നമ്പർ: 97477 95410).

സുകുമാരേട്ടനും ഭാര്യ സപ്നയും ലേഖികയ�ോ
ട�ൊപ്പം

സാമൂഹിക പ്രതിബദ്ധതയും യുവജനങ്ങളും 

ആദിത്യൻ ബി. 

ഒരു വ�ോളന്റിയറായി പാലിയേറ്റീവ് കെയർ രം
ഗത്തേയ്ക്കുളള എന്റെ ആദ്യത്തെ ചുവട് വയ്പ്പ്. 

എൻ.എസ്.എസ് യൂണിറ്റ് പ്രവർത്തനങ്ങളുടെ 
ഭാഗമായി എനിക്കും കൂട്ടുകാർക്കും സ്‌കൂളിന്റെ അടു
ത്തുളള 'സ്‌നേഹ' എന്ന അനാഥാലയം സന്ദർശി
ക്കാനുള്ള അവസരം ലഭിച്ചു. അധ്യാപകര�ോട�ൊപ്പം 
ഞങ്ങൾ അവിടെയുള്ള അന്തേവാസികൾക്ക് ഒരു 
കൈ സഹായത്തിനും പരിചരണത്തിനുമായിട്ടാണ് 
പ�ോയത്. അവർക്ക് ആഹാരം നൽകാനും, അവരെ 
പരിചരിക്കാനും ആഹ്‌ളാദിപ്പിക്കാനും എനിക്കു കഴി
ഞ്ഞതിൽ ഞാൻ ഏറെ സന്തോഷിച്ചു.
എന്നാൽ, എന്റെ ശ്രദ്ധയും മനസ്സും ഉടക്കിയത് 
മറ്റൊരു കുട്ടിയിലായിരുന്നു. സംസാരിക്കാനും 
ശരിയായി ആഹാരം കഴിക്കാനും പറ്റാതെ ജീ
വിക്കുന്ന ഒരു പാവം കുട്ടി. ഇരട്ടകളായി പിറന്നു 
എങ്കിലും അവരിൽ ഒരാൾ ദൈവസന്നിധിയിൽ 
എത്തി. മിനി (യഥാര്‍ഥ പേരല്ല) ഒറ്റയ്ക്കായി. സ്വന്ത
മായി ആഹാരം കഴിക്കാന�ോ ആവശ്യങ്ങൾ നിറവേ
റ്റാന�ോ കഴിയാത്ത അവൾക്ക് തന്റെ സ്വപ്‌നങ്ങളും 
പരാതികളും പരിഭവങ്ങളും പ്രകടിപ്പിക്കാൻപ�ോലും 
സാധിക്കില്ല.
ഇപ്പോൾ 16 വയസ്സുള്ള അവളെ കണ്ടാൽ പ്രായം 

3 വയസ്സ് മാത്രം. എന്റെ അതേ പ്രായം. അവൾ
ക്ക് ദ്രവരൂപത്തിലുള്ള 
ആഹാരം മാത്രമാണ് 
കഴിക്കാൻ സാധിക്കുക. 
അതിനും പരസഹായം 
വേണം. അവളെ കണ്ട
പ്പോൾ എനിക്ക് സങ്ക
ടവും സഹതാപവും വന്നു.
അവിടെയുണ്ടായിരുന്ന 
മറ്റുള്ളവർക്കും മിനിക്കും 
ആഹാരവും  പരിചര
ണവും നൽകി ആനന്ദ
കരമായ കുറച്ച് നിമിഷ
ങ്ങൾ സ്വന്തമാക്കി ഞങ്ങൾ തിരിച്ച് സ്‌കൂളിലെത്തി
യെങ്കിലും അവിടെയുളളവരുടെ നിസ്സംഗതയിലമർന്ന 
പുഞ്ചിരി, 'ഞാൻ' എന്ന വ്യക്തി ഒന്നുമല്ല എന്ന തിരി
ച്ചറിവ് എന്നിലുണ്ടാക്കി. മാത്രമല്ല ഇനിയുള്ള കാലയ
ളവിൽ മറ്റുള്ളവർക്കുവേണ്ടി പ്രവർത്തിക്കാനുള്ള ഒരു 
മനസ്സ് എന്നിൽ ആ സന്ദർശനത്തിലൂടെ രൂപംക�ൊ
ണ്ടു. ഇനിയും ഇതുപ�ോലുള്ള ഇടങ്ങളിൽ പ�ോകണമെ
ന്നും വീണ്ടും എന്നാൽ ആവുംവിധം സഹായവും പരി
ചരണവും നൽകണമെന്നും ഞാൻ ആഗ്രഹിക്കുന്നു.
(നേമം വിക്ടറി വി.എച്ച്.എസ്.എസ്സിലെ വിദ്യാർത്ഥി
യാണ് ആദിത്യൻ).

പുതിയ�ൊരു കാൽവയ്പ്പ്

കൂടാതെ, പാലിയം ഇന്ത്യയുമായി ചേർന്നു ദേശീയ തലത്തിൽ പ്രവർത്തിക്കുന്ന മറ്റു പാലിയേ
റ്റീവ് കെയർ സ്ഥാപനങ്ങളിലെയും ഒഴിവുകൾ പാലിയം ഇന്ത്യയുടെ വെബ്സൈറ്റിൽ ലഭ്യമാണ്. 
പാലിയം ഇന്ത്യയുടെ വെബ്‌സൈറ്റ് സന്ദർശിച്ച് യ�ോഗ്യതയും മറ്റു വിവരങ്ങളും വായിച്ചതിനു 
ശേഷം മാത്രം അപേക്ഷ അയയ്ക്കുക. വിവരങ്ങൾക്കായി സന്ദർശിക്കുക: https://palliumindia.
org/category/career  അപേക്ഷ അയയ്‌ക്കേണ്ട വിലാസം: career@palliumindia.org 

സീമൻസ് ഹെൽത്ത്നീയേഴ്സ് തിരുവനന്തപുരം മെഡിക്കൽ ക�ോളേജിന് സംരക്ഷണ ഉപകരണങ്ങൾ 
സംഭാവന ചെയ്തു. മെഡിക്കൽ ക�ോളേജ് ആശുപത്രിയിൽ പാലിയേറ്റീവ് കെയർ ഔട്ട് പേഷ്യന്റ് ക്ലിനിക്ക് 
നടത്തുന്ന പാലിയം ഇന്ത്യ മുഖേനയാണ് ഇത് സാധ്യമായത്. 6000 സംരക്ഷണ കണ്ണടകൾ, 9000 ഷൂ കവർ, 
3000 പ്രൊട്ടക്റ്റീവ് ബ�ോഡി സ്യൂട്ടുകൾ എന്നിവ ഇവയിൽ ഉൾപ്പെടുന്നു. മാർച്ച് 20നു മെഡിക്കൽ ക�ോളേജിൽ 
വച്ചാണ് ഔപചാരിക കൈമാറ്റം സംഘടിപ്പിച്ചത്. ഗവ. മെഡിക്കൽ ക�ോളേജ് പ്രിൻസിപ്പൽ ഡ�ോ.കലാ
കേശവൻ, ഡെ. സൂപ്രണ്ട് ഡ�ോ. അനില്‍ സുന്ദരം, ആര്‍.എം.ഒ ഡ�ോ. മ�ോഹന്‍ റ�ോയ്, ഡ�ോ. സുനിൽ കുമാർ 
എം. എം (അഡീഷണൽ ഡയറക്ടർ, ടിപ്‌സ്, പാലിയം ഇന്ത്യ), ഡ�ോ. സംഗീത സുരേഷ് (പാലിയേറ്റീവ് 
കെയർ ഫിസിഷ്യൻ, പാലിയം ഇന്ത്യ), സൗരവ് സിംഗ് (ലീഡ് - റിസ�ോഴ്സ് മ�ൊബിലൈസേഷൻ, പാലിയം 
ഇന്ത്യ) തുടങ്ങിയർ പങ്കെടുത്തു.

പാലിയം ഇന്ത്യയിൽ ഒഴിവുകൾ 

�	 ഹെഡ് - റിസർച്ച് & ഡെവലപ്‌മെൻറ് 
�	 റീജിയണൽ ക�ോഓർഡിനേറ്റർ - ന�ോർത്ത്  
      ഇന്ത്യ (ഡൽഹി / ചണ്ഡിഗഢ് )
�	 അഡ്മിനിസ്‌ട്രേടിവ് അസിസ്റ്റൻറ് 
�	 പീഡിയാട്രീഷ്യൻ 
�	 മെഡിക്കൽ സ�ോഷ്യൽ വർക്കർ 

�	 സ്റ്റാഫ് നഴ്‌സ് 



G{]n¬ 2023  klbm{X 11



12 klbm{X  G{]n¬ 2023

ഗംഗാ അനസ്‌തേഷ്യ റിഫ്രഷർ ക�ോഴ്സിന്റെ ഭാഗമായി എല്ലാ വർഷവും ഗംഗ ആശുപത്രിയിൽ ലീഡർഷിപ്പ് 
സമ്മിറ്റ് നടത്തുകയും നിരവധി യുവമനസ്സുകളെ സമ്പന്നമാക്കിയ അധ്യാപകരെയും ഉപദേശകരെയും വിശിഷ്ട 
മെന്റർ അവാർഡ് നൽകി അംഗീകരിക്കുകയും ചെയ്യുന്നു. 2023ലെ ഡിസ്റ്റിംഗ്വിഷ്ഡ് മെന്റർ അവാർഡിന് 
ഡ�ോ എം.ആർ. രാജഗ�ോപാൽ അർഹനായി. 

വിശപ്പിന്റെ വിലാപത്തിന�ൊരു സാന്ത്വനം
കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമുക്കു
ചുറ്റുമുണ്ട്. ചികിത്സയുടെ കനത്ത സാമ്പത്തിക 
ഭാരം അടിച്ചേൽപ്പിക്കുന്ന അനാഥത്വത്തിൽ കി
ടപ്പാടമുൾപ്പെടെ നഷ്ടപ്പെട്ടവർ, ജീവിതത്തിന്റെ 
പുറമ്പോക്കുകളിലെ ഏകാന്തതയിൽ അഭയം 
തേടുന്നവർ അനവധി. 
ഇവരുടെ വീടുകളിലെ 
അടുപ്പുകളിൽ തീ പുക
യുന്നില്ലെന്നറിയാതെ 
'ആഹാരത്തിനു ശേഷം 
മാത്രം  കഴ ിക്കാനുള്ള 
മരുന്നു' നൽകുമ്പോൾ 
നിസ്സഹായതയ�ോടെ 
മരവിച്ചിരിക്കുന്നവർ.. . 
പാലിയം ഇന്ത്യയുടെ ഗൃ
ഹസന്ദർശന പരിപാടി
യിലൂടെ ഞങ്ങൾ കണ്ട മു
ഖങ്ങളിലധികവും ര�ോഗിയുടെയും കുടുംബത്തി
ന്റെയും വിശപ്പിന്റെ വിലാപത്തിനുമപ്പുറമുള്ളവ
യായിരുന്നു. ഞങ്ങളുടെ സാമ്പത്തിക പരിമിതി
ക്കുള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി, പഞ്ചസാര, തേയില, 
പലവ്യഞ്ജനങ്ങൾ ഉൾപ്പെടുന്ന 1000 രൂപയുടെ 
ഒരു കിറ്റ് എല്ലാ മാസവും ഇത്തരം വീടുകളിലെ
ത്തിച്ചു പ�ോരുന്നു. അർഹരായ ആവശ്യക്കാർ 

അനവധിയാണെങ്കിലും സാമ്പത്തിക പരിമിതി 
ഞങ്ങൾക്കൊരു പ്രതിസന്ധി തന്നെയാണ്. 
പക്ഷെ ഉറവ വറ്റിയ ആ കണ്ണുകളിലെ ശേഷി
ക്കുന്ന ആർദ്രത ഞങ്ങളെ അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) ഒരു 
വർഷത്തേക്കോ (12,000 രൂപ) ഫുഡ് കിറ്റ് 

പ്രോഗ്രാമിലേക്കുള്ള തുക 
നൽകി വിശപ്പിന്റെ വി
ലാപത്തിനു സാന്ത്വനമേ
കണമെന്ന് അഭ്യർത്ഥി
ക്കുന്നു. തുക പണമായ�ോ, 
ചെക്കായ�ോ, ഡ്രാഫ്റ്റായ�ോ 
പാലിയം ഇന്ത്യയുടെ പേ
രിലെടുത്ത് ഞങ്ങൾക്ക് 
അയച്ചു തരിക. സംഭാവ
നകൾക്ക് 80ജി പ്രകാരം 
ആദായനികുതിയിൽ 
ഇളവ്.)

സംഭാവനകൾ അയയ്ക്കുമ്പോൾ 'ഫുഡ് കിറ്റ്  പ്രോ
ഗ്രാമിന് ' എന്നു കൂടി രേഖപ്പെടുത്തുക. പണം 
ഓണ്‍ലൈനായി അയയ്ക്കാന്‍ വെബ്സൈറ്റ് സന്ദ
ര്‍ശിക്കുക: https://palliumindia.org/donate
വിലാസം: പാലിയം ഇന്ത്യ ട്രസ്റ്റ്, ഐഷ മെ
മ്മോറിയൽ ഹ�ോസ്പിറ്റൽ ബിൽഡിംഗ്, മണ
ക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. ഇമെയിൽ: info@
palliumindia.org 

പാലിയം ഇന്ത്യയെന്ന 
സ്‌നേഹതീരത്തിന്റെ ആരാധിക 
ബി. ഗംഗാദേവി

സുശീല ആന്റി 80 കടന്നു, പ്രായം പരുക്കേൽപ്പി
ക്കാത്ത ഓർമയും ശബ്ദവും. വളരെ ഉറച്ച വ്യക്ത

തയാർന്ന  സംസാരം. ഇതാണ് സുശീല എഡ്വേർഡ് 
എന്ന  വീട്ടമ്മ, ഈ അമ്മയെ കുറിച്ച് നമുക്ക് കൂടുതൽ 
അറിയേണ്ടേ?
ആന്റി തിരുവനന്തപുരത്ത് മെഡിക്കൽ ക�ോളേജിനടു
ത്ത് കുമാരപുരത്താണ് താമസം. ഇളയ മകൻ ഷിജുവും 
കുടുംബവും ഒപ്പമുണ്ട്. കുറച്ച് വർഷങ്ങളായി രണ്ടാമത്തെ 
മകളും കൂടെ തന്നെ.
ഞാൻ ആന്റിയെ പരിചയപ്പെടുന്നത് നമ്മുടെ സഹയാ
ത്രക്ക് വേണ്ടി ഫ�ോണിലൂടെയാണ്. 
എല്ലാ മാസവും ഒരു ക്ലിപ്ത തുക ആന്റിയുടെ വകയായി 
പാലിയം ഇന്ത്യയുടെ അക്കൗണ്ടിൽ എത്തിയിരിക്കും. 
ആന്റി മാത്രമല്ല ആന്റിയുടെ മക്കളും ഉറപ്പായി തുക നൽ
കിയിരിക്കും. 
ആന്റി നെയ്യാറ്റിൻകരക്കാരിയാണ്. തയ്യലിന്റെ വിവിധ 
പരീക്ഷകളും ഖാദി ബ�ോർഡിന്റെ സർട്ടിഫിക്കറ്റും 
നേടിയിട്ടുള്ള ഇവർ വിവാഹത്തോടെ കുടുംബസ്ഥ
യായി. ഭർത്താവ് കഴക്കൂട്ടം സ്വദേശി  പരേതനായ 
എ. എഡ്വേർഡ് സ്‌കൂൾ അദ്ധ്യാപകനായിരുന്നു. ഹെ
ഡ്മാസ്റ്ററായാണ് വിരമിച്ചത്. അഞ്ച് മക്കളുടെ സന്തു
ഷ്ടയായ അമ്മ.
25 വർഷം മുമ്പ് ഭർത്താവ് മരണപ്പെട്ടത�ോടെ വ്യാപാര 
സ്ഥാപനം നടത്തുന്ന  ഇളയ  മകനാണ് ഈ അമ്മ
യുടെ കരുത്ത്.
പാലിയം ഇന്ത്യക്ക് ആന്റി സഹായം നൽകാൻ തുടങ്ങി

യിട്ട് കുറച്ച് വർഷങ്ങളായി. പാലിയം ഇന്ത്യയുടെ സേ
വനങ്ങളിലുള്ള പൂർണ്ണ വിശ്വാസമാണ് പൈസ അയ
ക്കാൻ അവർക്ക്  പ്രേരണയായത്.
അമ്മയുടെ വാക്കുകളുടെ ബലത്തിൽ  മക്കളും സഹായ 
ധനവുമായി ഒപ്പം ചേർന്നു.
അദ്ധ്യാപികയായിരുന്ന രണ്ടാമത്തെ മകൾ ഏകദേശം 
പത്ത് വർഷം മുമ്പ് സ്‌ട്രോക്കിനെ തുടർന്ന്  റിട്ടയർമെ
ന്റ് വാങ്ങി അമ്മയ�ോട�ൊപ്പമുണ്ട്. ഭർത്താവും ചെറിയ 
മക്കളുമുള്ള മകളുടെ ആ അവസ്ഥയേയും ദൈവത്തി
ന്റെ പദ്ധതി എന്ന് കരുതി പ�ോസിറ്റീവായി സംസാ
രിക്കുന്ന ആന്റി സത്യത്തിൽ എനിക്ക് ഒരു അത്ഭുത
മായി  ത�ോന്നി. 
അത് മാത്രമല്ല കഴിഞ്ഞ രണ്ട് മാസമായി ആ മകളും 
പ്രതിമാസ പെൻഷനിൽ നിന്ന് ഒരു തുക  പാലിയം 
ഇന്ത്യക്കായി  നീക്കിവയ്ക്കുന്നുണ്ട്.
പാലിയം ഇന്ത്യ നടത്തുന്ന പ്രവർത്തനങ്ങളെ കുറിച്ച് 
പറഞ്ഞ് തുടങ്ങിയാൽ നൂറ് നാവ് തന്നെ ആന്റിക്ക്.  
പാലിയം ഇന്ത്യ എന്ന ആ സ്‌നേഹതീരത്തിന് തനിക്ക് 
സാധിക്കുന്ന അത്രയും കാലം ചെറിയ സഹായം തുടരു
മെന്നാണ് ഈ അമ്മയുടെ ഉറച്ച തീരുമാനം.
ആന്റിയുടെ സംഭാവനയുടെ വലിപ്പമല്ല ആ മനസ്സിന്റെ 
ആഴവും വിശാലതയുമാണ് നാം കാണേണ്ടതും അനു
കരിക്കേണ്ടതും.
ശബ്ദ ഘ�ോഷങ്ങളില്ലാതെ തുടരുന്ന  ഈ മഹത്തര 
കർമ്മം നമ്മൾ പാലിയം കുടുംബാഗങ്ങൾ അറിയേ
ണ്ടതും അംഗീകരിക്കേണ്ടതും തന്നെ എന്ന് നിസ്സംശയം 
പറയാം.

മാതൃക

2023 മാർച്ച് മൂന്നിന് പാലിയേറ്റീവ് കെയർ പ്രവർ
ത്തനങ്ങൾ നേരിട്ടു കണ്ടു മനസ്സിലാക്കാനായി മാ
റനല്ലൂർ ക്രൈസ്റ്റ് നഗർ ക�ോളേജിലെ മെഡിക്കൽ 
സ�ോഷ്യൽ വർക്ക് ഒന്നാം വർഷ വിദ്യാർത്ഥികൾ 
പാലിയം ഇന്ത്യ സന്ദർശിച്ചു. 

വേദന 

ആകർഷണീയമായ 
വേദന!
ശ്രീപ്രിയ എസ്.

വേദനയ്ക്ക് ആകർഷണമുണ്ടോ? ഉണ്ടെന്നു ചില
രെങ്കിലും പറയുമായിരിക്കും. മറ്റെന്ത് കാര്യ

മുണ്ടെങ്കിലും, അതെല്ലാം മറന്നു വേദനയെക്കുറിച്ചു ചി
ന്തിക്കേണ്ടി വരുന്നത് അതിന്റെ ആകർഷണം ക�ൊ
ണ്ടല്ലാതെ മറ്റെന്താണ്. ഇനി നമ്മുടെ വേണ്ടപ്പെട്ട, 
നമുക്ക് ഒരുപാട് ഇഷ്ടപെട്ട ആർക്കെങ്കിലുമാണ് വേ
ദനയെന്നാലും, നാം അങ്ങോട്ട് 'ആകർഷിക്ക'പ്പെടാ
റില്ലേ.
നിങ്ങൾ ഒരാളുടെ വേദനകളിലേക്ക് ആകർഷിക്കപ്പെ
ടുമ്പോൾ, ആ വ്യക്തിക്ക് വേണ്ടി, ആ വേദന അൽ
പ്പമെങ്കിലും ശമിപ്പിക്കാൻ ആഗ്രഹിക്കുന്നുണ്ടെങ്കിൽ, 
ആദ്യം ആ സ്ഥാനത്ത് നിന്ന് ഒന്നു ചിന്തിച്ചുന�ോ
ക്കുക: നിങ്ങൾക്കാണ് ആ വേദനയെങ്കിൽ, നിങ്ങൾ 

എന്തായിരിക്കും ആഗ്ര
ഹിക്കുന്നത് ,  ആവശ്യ
പ്പെടുന്നത്? ഒരു പക്ഷെ 
ആ വേള നിങ്ങളുടെ ചി
ന്താഗതി മാറിയേക്കാം.
ആര�ോഗ്യവാനായ ഒരു 
വ ്യക് തിയ�ോട    ്  എ ന്ന
പ�ോലെ എല്ലായ്‌പ്പോഴും 
ഒ രു  സ ാ ന് ത്വന  പ ര ി
ചരണം ആവശ്യമുള്ള വ്യ
ക്തിയ�ോട് പെരുമാറാന�ോ 
സംസാരിക്കാന�ോ കഴി
യില്ല. അതിന് ആ വേദന മനസ്സിലാക്കണം, അതിന്റെ 
ആകർഷണീയത എത്രയുണ്ടെന്ന് അറിയണം!
ഇതിന് ആദ്യം വേണ്ടത് ഒരുപക്ഷേ ഒരു നല്ല കേൾ

പാലിയേറ്റീവ് കെയർ ഡയറക്ടറി
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. https://palliumindia.
org/clinics 

പാലിയേറ്റീവ് കെയർ ഫൗണ്ടേഷൻ 
ക�ോഴ്‌സുകൾ (ഓൺലൈൻ)

ഡ�ോക്ടർമാർക്കും നഴ്‌സുമാർക്കും ആര�ോ
ഗ്യരംഗത്തു പ്രവർത്തിക്കുന്ന മറ്റുള്ളവർക്കും 
വേണ്ടി പാലിയം ഇന്ത്യ പാലിയേറ്റീവ് 
കെയറിൽ ഫൗണ്ടേഷൻ ക�ോഴ്‌സുകൾ സം
ഘടിപ്പിക്കുന്നു. പ്രൊജക്റ്റ് എക്കോയുടെ സഹാ
യത്തോടെ ഓൺലൈനായാണ് ഈ പരി
ശീലന പരിപാടികൾ നടത്തുന്നത്. കേര
ളത്തിനകത്തും പുറത്തും നിന്നായി ഓര�ോ 
ക�ോഴ്‌സിലും  നൂറ�ോളം പേർ പങ്കെടുക്കുന്നു.
പാലിയേറ്റീവ് കെയറിന്റെ അടിസ്ഥാന തത്വ
ങ്ങൾ മനസ്സിലാക്കാൻ താത്പര്യമുള്ള ഡ�ോക്ടർ
മാർക്കു വേണ്ടിയാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് മെഡിസിൻ (FCPM). 
യ�ോഗ്യത: എം.ബി.ബി.എസ് / ബി.ഡി.എസ്; 
മെഡിക്കൽ/ ഡെന്റല്‍ കൗൺസിൽ റെജി
സ്‌ട്രേഷൻ. 
പാലിയേറ്റീവ് കെയറിൽ നഴ്‌സിംഗ് എന്ന 
വിഷയത്തെ ആസ്പദമാക്കി തയ്യാറാക്കിയ 
പരിശീലന പരിപാടിയാണ് ഫൗണ്ടേഷൻ 
ക�ോഴ്‌സ് ഇൻ പാലിയേറ്റീവ് നഴ്‌സിംഗ് 
(FCPN). യ�ോഗ്യത: ബി.എസ്.സി നഴ്‌സിംഗ് 
/ ജി.എൻ.എം; നഴ്‌സിംഗ് കൗൺസിൽ റെ
ജിസ്‌ട്രേഷൻ. 
ആര�ോഗ്യ രംഗത്തു പ്രവർത്തിക്കുന്ന അഥവാ 

പ്രവർത്തിക്കുവാൻ താത്പര്യമുള്ളവർക്കു 
വേണ്ടി (ഉദാഹരണം: സ�ോഷ്യൽ വർക്കർ, ഫി
സിയ�ോതെറാപ്പിസ്റ്റ്, സൈക്കോളജിസ്റ്റ്, ഫാർ
മസിസ്റ്റ്, വ�ോളന്റിയർ) പാലിയം ഇന്ത്യ നട
ത്തുന്ന ക�ോഴ്‌സാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് കെയർ (FCPC). 
യ�ോഗ്യത: ബിരുദം. 
ഓര�ോ ആഴ്ചയും ഒന്നര മണിക്കൂർ വീതമുള്ള 
ഒന്നോ രണ്ടോ സെഷനുകൾ എന്ന രീതിയി
ലാണ് ക്ലാസുകൾ ക്രമീകരിച്ചിരിക്കുന്നത്. 
കൂടാതെ പാലിയേറ്റീവ് കെയറിൽ മുൻപ് പരി
ശീലനം ലഭിച്ചവർക്കായി റിഫ്രഷർ ക�ോഴ്‌സും 
ഓങ്കോളജിസ്റ്റുകൾക്കായി പെയിൻ മാനേജ്മെ
ന്റ് ക�ോഴ്‌സും നടത്തുന്നുണ്ട്. 
ഈ ക�ോഴ്‌സുകളെക്കുറിച്ച് കൂടുതലറിയാ
നായി പാലിയം ഇന്ത്യയുടെ വെബ്‌സൈറ്റ്  
(https://palliumindia.org/events), ഫേ
സ്ബുക്ക് (https://www.facebook.com/
palliumindia) എന്നിവ കാണുക. വിവരങ്ങൾ 
ഈമെയിലിൽ ലഭിക്കാനായി പാലിയം ഇന്ത്യ
യുടെ ന്യൂസ് ലെറ്ററിനായി സബ്‌സ്‌ക്രൈബ് 
ചെയ്യുക (https://palliumindia.org/). അല്ലെ
ങ്കിൽ ഞങ്ങൾക്ക് എഴുതുക: t ipsecho@
palliumindia.org, ഫ�ോൺ: 90721 01146

വിക്കാരനാവുക എന്നതാണ്. എന്നു പറയുമ്പോൾ, പറ
യുന്ന വാക്കുകൾ മാത്രമല്ല, പറയാതെ പ�ോകുന്ന മൗന
ങ്ങളും, പുറത്തേക്ക് വരാതെ പ�ോകുന്ന തേങ്ങലുകളും 
കേൾക്കണം, മനസ്സിലാക്കണം. എങ്കിലേ അവർ 
കേൾക്കാൻ ആഗ്രഹിക്കുന്നത് നമുക്ക് പറയാൻ, 
അവർക്കു വേണ്ടത് നമുക്ക് ചെയ്യാൻ കഴിയൂ.
വേദന പ്രണയമാകുന്ന ഘട്ടമുണ്ടാകാറുണ്ട് ചില
പ്പോൾ. ഭ്രാന്തമായ പ്രണയം. ഒരു പ്രശസ്ത ചലച്ചി
ത്രത്തിൽ പറഞ്ഞപ�ോലെ, മറ്റൊന്നും കൺമുന്നിൽ 
കാണുകയ�ോ ചിന്തയിൽ വരുകയ�ോ ചെയ്യാത്ത 
അവസ്ഥ. ആ നേരങ്ങളിൽ ഭക്ഷണവും മരുന്നും കഴി
ക്കാൻ നിർബന്ധിച്ച് ഓർമ്മിപ്പിക്കുന്ന കുടുംബവും, 
എന്തെങ്കിലും മിണ്ടാൻ വരുകയ�ോ വിളിക്കുകയ�ോ 
ചെയ്യുന്ന കൂട്ടുകാരും ഒക്കെ ചിലപ്പോൾ ഒരു ഭാരമ�ോ 
ശല്യമ�ോ വരെയായി ത�ോന്നാം.
സഹതപിക്കുന്നവർ, ഉപദേശിക്കുന്നവർ, നടന്നക

ലുമ്പോൾ കളിയാക്കുന്നവർ അങ്ങനെ എത്രതരം 
ആൾക്കാരാണ് അപ്പോൾ ചുറ്റും. മാറ്റമില്ലാത്തത് ആ 
ആകർഷണം മാത്രം, വേദനയ�ോടുള്ള ആ പ്രണയം 
മാത്രം!
ഇങ്ങനെയുള്ള വേദനകളെ അനാകർഷകങ്ങൾ 
ആക്കുക - അവയിൽ നിന്നു ശ്രദ്ധയും ചിന്തയും തി
രിക്കുക - അല്പം കഠിനം തന്നെയാണ്. ഇനി വേദന 
കുറഞ്ഞു എന്നിരിക്കട്ടെ, അപ്പോഴും ജീവിതത്തിന്റെ, 
ജീവിച്ചുതീർത്ത സമയത്തിന്റെ, നഷ്ടങ്ങൾ നിക
ത്താൻ വീണ്ടും ഒരുപാട് കടമ്പകൾ ബാക്കിയാവും.
കൂട്ടുകൂടാം, കനലുകളെരിയും മനമറിഞ്ഞ്,
കൂടെച്ചേർക്കാം ഏകാന്ത ജീവിതങ്ങളെ!
മാറ്റിനിർത്താം അവരുടെ വേദനകളെ,
നൽകിടാം പരിചരണം സാന്ത്വനത്തിനായ്!
(പാലിയം ഇന്ത്യയുടെ വർച്വൽ എഡ്യുകേഷൻ വി
ഭാഗത്തിലെ ക�ോ-ഓർഡിനേറ്ററാണ് ലേഖിക.).

വാര്‍ത്തകള്‍ വിശേഷങ്ങള്‍

ഇത് ശരിയല്ല. വിക്കിയെ വെറുതെ ഇങ്ങനെ കു
റ്റംപറയരുത്. വിക്കി പാവമാണെന്ന് വെച്ചിട്ട്...

അങ്ങനെ ഒരേ കാര്യം പിന്നെയും പിന്നെയും പറ
ഞ്ഞിട്ടൊന്നുമില്ല. ഒന്നോ രണ്ടോ പ്രാവശ്യം അതേ 
വിഷയം വന്നിട്ടുണ്ടെങ്കിൽ അത് വീണ്ടും പ്രസക്ത
മാകുന്ന കാര്യമായതുക�ൊണ്ടുതന്നെ. പറഞ്ഞേ തീരൂ 
എന്നുള്ള കാര്യങ്ങൾ.
ഇപ്പോൾതന്നെ ആശുപത്രിയിൽ ഇന്റൻസീവ് 
കെയർ യൂണിറ്റിൽ മരിച്ചു ക�ൊണ്ടിരിക്കുന്ന ഒരു 
വൃദ്ധൻ വീണ്ടും ഒരാഴ്ച കിടക്കേണ്ടി വന്നത് എന്തുക�ൊ
ണ്ട്! ഹൃദയത്തിനും ശ്വാസക�ോശത്തിനും കരളിനും 
ര�ോഗം. ഒക്കെക്കൂടെ കൂടിക്കൂടി കിഡ്നിയും നശി
ക്കാൻ തുടങ്ങി. അപ്പോൾ ഡയാലിസിസ്. അതിനി
ടയ്ക്ക് ഹൃദയം നിന്നു. ഇടിച്ച് വീണ്ടും തുടങ്ങിച്ചു. എന്നി
ട്ട് വെന്റിലേറ്റർ.
ഉടനെ ഹൃദയം പുനരുജ്ജീവിപ്പിച്ചതു ക�ൊണ്ടാവാം 
അടുത്ത ദിവസം ശ്വാസം വലിച്ചുതുടങ്ങി. വെപ്രാള
ത്തോടു വെപ്രാളം. കൈയും കാലും കെട്ടിയിട്ടിരി
ക്കുന്നു.
കുടുംബം തീരുമാനിച്ചു പാലിയേറ്റീവ് കെയർ മതി, 
ക�ൊണ്ടുപ�ോകാം.
അങ്ങനെ ഡിസ്ചാർജ് ചെയ്യാൻ പറ്റില്ലായെന്ന് 
ഡ�ോക്ടർ. ഇത് ഒരല്പം ദേഷ്യത്തിലായിരുന്നു. നിങ്ങൾ 
എന്താ കരുതിയത് ഒരു വ്യക്തിയുടെ ജീവനിട്ട് കളി
ക്കാമെന്നോ? ശരിയാക്കാമെന്ന പ്രതീക്ഷയുള്ളതു 
ക�ൊണ്ടല്ലേ ഇത�ൊക്കെ ചെയ്യുന്നത്. ദയാവധമാണ�ോ 

അവതരിപ്പിക്കുന്നത് വിക്കി

ഒരു തുടർക്കഥ 
നിങ്ങളുടെ ആഗ്രഹം എന്നൊക്കെയായി...
പാലിയേറ്റീവ് കെയറുകാർ പറഞ്ഞുക�ൊടുക്കുന്നു, 
"ദേഷ്യപ്പെടുന്നത് വേറ�ൊരു കാര്യം. അദ്ദേഹത്തിന് 
പറയാൻ കഴിയില്ലെങ്കിൽ ആഗ്രഹം അറിയിക്കേ
ണ്ടത് നിങ്ങളാണ്. പറ്റില്ല, ഇപ്പോൾ ഡിസ്ചാർജ് 
ചെയ്യണം എന്നു നിർബന്ധിച്ചാൽ അവർക്ക് ചെ
യ്യാതിരിക്കാൻ കഴിയില്ല. അത് നിങ്ങളുടെ അവകാ
ശമാണ്."
"എന്നാലും ഇത്ര വലിയ ഡ�ോക്ടറ�ോട് അങ്ങനെയ�ൊ
ക്കെ പറയാൻ പറ്റുമ�ോ. പത്തു പതിനേഴ് വർഷമായി 
ഞങ്ങൾ ചികിത്സയ്ക്ക് പ�ോകുന്നതാണ്."
പറഞ്ഞിട്ടെന്താ. അടുത്ത ദിവസം വീണ്ടും വെന്റിലേ
റ്ററിൽ. ഐ.സി യൂണിറ്റിൽ വാസം, കൈയും കാലും 
കെട്ടിയിട്ട്.
അവസാനം ഒരാഴ്ചക്ക് ശേഷം മരിച്ചു. വീട്ടിൽ ക�ൊ
ണ്ടുപ�ോയി.
ഇത്തരം കഥകൾ ഇനിയെത്ര കേൾക്കണം!
ആകപ്പാടെ ന�ോക്കുമ്പോൾ പാവങ്ങളുടെ കാര്യമാണ് 
ഭേദമെന്ന് ത�ോന്നിപ്പോകുന്നു. അവിടെ പല ബുദ്ധിമു
ട്ടുകളുമുണ്ട്; ശരി. പക്ഷേ ഉള്ള കഞ്ഞിവെള്ളം കുടിച്ച് 
അവസാനം കിടക്കാം. ബന്ധുക്കളുടെ കൂടെയ�ൊക്കെ 
കഴിയാം. അല്ലാതെ ഈ ദുരിതമില്ല.
പാവം പണക്കാർ! അല്ലെ?

എക്കോ എക്കോ 
വിക്കി പാലിയേറ്റീവ് കെയറിൽ വരുന്ന കാലത്തും 

‘എക്കോ’ എന്നൊരു പരിപാടി ഉണ്ടായിരുന്നു. 
ഇതെന്ത് പ്രതിധ്വനി എന്ന മട്ടിൽ വിക്കി അന്വേഷി
ച്ചപ്പോൾ മനസ്സിലായി, ഇത് പാലിയേറ്റീവ് കെയർ 
പഠനം ല�ോകമാസകലം പ്രതിധ്വനിക്കാനുള്ള ഒരു 
സാധനമാണ്. അതിന്റെ ചരിത്രം അന്നു കേട്ടു. അമേ
രിക്കയിലുള്ള ഒരു ഡ�ോക്ടർ സഞ്ജീവ് അറ�ോറയാണ് 
ഇതിന്റെ ഉപജ്ഞാതാവ്. വിക്കി കേട്ട് മനസ്സിലാക്കി
യിടത്തോളം അത�ൊരു പുതിയ കണ്ടുപിടുത്തമ�ൊന്നു
മായിരുന്നില്ല. അതിനുമുമ്പും ഈ കമ്പ്യൂട്ടർ തരംഗ
ങ്ങൾ വഴിയുള്ള പഠനമ�ൊക്കെ നടന്നിരുന്നു. പക്ഷേ 
ഇദ്ദേഹം അതിനെ എങ്ങനെയ�ൊക്കെയ�ോ വളർത്തി
യെടുത്തുവത്രെ. അത് ചെയ്തെടുക്കാനും പഠിത്തം നട
ക്കുന്നുവെന്ന് ഉറപ്പു വരുത്താനും ഒരു മാർഗ്ഗം ഉണ്ടാ
ക്കിയെന്നുള്ളതായിരിക്കണം.
ഏതായാലും സംഭവിച്ചത് ഇങ്ങനെ. ഒരുതരം കരൾ 
ര�ോഗം ഉണ്ടത്രേ, ഹെപ്പറ്റൈറ്റിസ് സി ആയിരി
ക്കും. അത് ചികിത്സിക്കാൻ അന്തക്കാലത്ത് അമേ
രിക്കയിൽ കഴിവും അറിവും ഉള്ളവർ ചുരുക്കം. 
അപ്പോൾ അമേരിക്കയിലെ പല സംസ്ഥാനങ്ങളിലെ 
ര�ോഗികളെ ഡ�ോക്ടർമാർ പറഞ്ഞുവിടുന്നത്, മറ്റൊരു 
സംസ്ഥാനത്തുള്ള വിദഗ്ധന്റെ അടുത്ത്.
എന്നാൽപിന്നെ അവിടെയുള്ള ഡ�ോക്ടർമാരെയ�ൊ
ക്കെ ഈ ചെയ്യാനുള്ളത�ൊക്കെ അങ്ങ് പഠിപ്പിച്ചാൽ 
പ�ോരേയെന്നായി ഡ�ോക്ടർ സഞ്ജീവിന്റെ ചിന്ത. 
അപ്പോൾ ര�ോഗികളെ അയക്കണ്ട. ഇതിനെപ്പറ്റി
യുള്ള അറിവ് ഞാൻ അങ്ങോട്ട് അയച്ചുതരാം എന്ന 
മട്ടിൽ തുടങ്ങിയ പരിപാടിയാണ്.
അപ്പോൾ ത�ോന്നിക്കാണും, അല്ല, ഇത് അത്ര കുഴ
പ്പമില്ലല്ലോയെന്ന്. അതേത്തുടർന്ന് വൈദ്യശാസ്ത്ര
ത്തിന്റെ പല മേഖലകളിലും അത് ചെയ്തുതുടങ്ങി. 
അപ്പോൾപിന്നെ അത് വൈദ്യശാസ്ത്രത്തിൽ മാത്രം 
ഒതുക്കുന്നതെന്തിന് എന്ന മട്ടിൽ വിദ്യാഭ്യാസ രംഗ
ത്തേക്കും കാൽവെച്ചു. അങ്ങനെ ല�ോകമാസകലം 
പ്രതിധ്വനിക്കുന്ന ഒരു പരിപാടിയായി ഈ എക്കോ 
പ്രോഗ്രാം.
വിക്കി ആദ്യം പാലിയം ഇന്ത്യയിൽ കാണുന്ന സമ
യത്ത് ഏതെങ്കിലും ഒരു മൂലയിൽ ആരെങ്കിലും ഒരു 
കമ്പ്യൂട്ടറിൽ ഇരുന്ന് നടത്തുന്ന ഒരു സാധനം ആയിരു
ന്നു. ഇപ്പോൾ ഇതാ വളർന്നുവളർന്ന് കേറുന്നു. രണ്ടാ
മത്തെ നിലയിൽ അടഞ്ഞുകിടക്കുന്ന ഒരു വാതിൽ 
തള്ളിത്തുറന്നാൽ കാണാം ഒരു പടയെ. അവിടെയി
രിക്കുന്നത് മുഴുവൻ എക്കോക്കാര�ൊന്നുമല്ല; പക്ഷേ 
കുറെയധികം എക്കോക്കാരാണ്. ഒന്നും രണ്ടും മൂന്നും 
നാലും എന്നിങ്ങനെ എണ്ണിപ്പോയാൽ കുറെയെണ്ണം 
കാണും. അതിന്റെയ�ൊക്കെ നേതൃത്വം രാജുച്ചേച്ചി
ക്കാണത്രെ. അറിയില്ലേ രാജുച്ചേച്ചിയെ? രാജലക്ഷ്മി 
എന്ന് പേര്. എഞ്ചിനീയറാണ്, പ്രവർത്തിക്കുന്നത് 

പാലിയേറ്റിവ് കെയറിൽ.
അതാണത്രേ അതിന്റെ ശരിയും. വൈദ്യശാസ്ത്രം 
ര�ോഗികളുടെ ബുദ്ധിമുട്ടിനെ കുറയ്ക്കണമെങ്കിൽ ഡ�ോ
ക്ടർമാരും നഴ്സുമാരും മാത്രം പ�ോരാ, ബാക്കി ആ രം
ഗത്തുള്ള ഫിസിയ�ോതെറാപ്പിസ്റ്റ്, ഫാർമസിസ്റ്റ്, 
സ�ോഷ്യൽ വർക്കർ, സൈക്കോളജിസ്റ്റ് അങ്ങനെ
യുള്ളവരും പ�ോരാത്രേ, എഞ്ചിനീയറും വേണം. വാ
ഹനങ്ങൾ ഓടിക്കുന്നവർക്കും വലിയ�ൊരു പങ്കുണ്ട്. 
അങ്ങനെ വരുമ്പോഴാണത്രെ ആര�ോഗ്യശുശ്രൂഷ 
ശരിയായി നടക്കുന്നത്.
ഏതായാലും രാജുച്ചേച്ചിയുടെ നേതൃത്വത്തിൽ കുറേ
പ്പേരുണ്ട്. ശ്രീപ്രിയ, സീനിയ തുടങ്ങി കുറെ ചേച്ചി
മാരും പിന്നെ ഇടയ്ക്ക് ഓര�ോ ചേട്ടന്മാരും. (അറിയാം, 
അറിയാം. പലരും വിക്കിയേക്കാളും ഇളയതാണ്. 
ബഹുമാനമല്ലേ ഈ ചേച്ചി, ചേട്ടാ എന്നൊക്കെ വി
ളിക്കുന്നത്.) 
അപ്പോൾ ഇതിങ്ങനെ വളർന്നു വളർന്ന് പ�ോയാൽ 
പാരകളുണ്ടോ ഇതിനുള്ളിൽ? ഒരുപാട് പേർ പഠി
ക്കുന്നു. ര�ോഗികളെ കണ്ടിട്ടല്ലല്ലോ പഠിക്കുന്നത്. 
അപ്പോൾ ജീവനില്ലാത്തൊരു ശാസ്ത്രമാവില്ലേ പഠി
ക്കുന്നത്? അതിനെന്താ പ്രതിവിധി? ഇവർക്ക് പ്രാ
യ�ോഗിക പരിശീലനം വേണ്ടേ?
അതും വേണം, പിന്നെ വേണ്ടേ എന്ന മട്ടിൽ ഇടയ്ക്ക് 
ഓര�ോ ച�ോദ്യങ്ങൾ കേൾക്കാം. പ്രായ�ോഗിക പരി
ശീലനം എങ്ങനെ വേണമെന്ന് ക�ോഴ്സ് കഴിയുന്നവ
ര�ോട�ൊക്കെ പറഞ്ഞു വിടാം. പിന്നെ ര�ോഗികളുടെ 
കഥകൾ പറഞ്ഞ് ശരിക്ക് ഒരല്പം പ്രായ�ോഗിക നിറം 
അതിന് ക�ൊണ്ടുവരാം.
ഒക്കെ ശരി എന്നാലും അത�ൊക്കെ മതിയ�ോ, എന്താ
ണ�ൊരു മാർഗ്ഗം?

ടെലിഹെൽത്ത്
അപ്പൊ എക്കോയുടെ കാര്യമ�ൊക്കെ പറഞ്ഞല്ലോ, 
അവിടെ ആ പരിപാടി നടത്തുന്ന വിഭാഗത്തിനെപ്പ
റ്റിയും പറഞ്ഞല്ലോ. അടഞ്ഞുകിടക്കുന്ന ആ കതക് 
കഴിഞ്ഞ് എക്കോ മേഖലകളിലേക്ക് എത്തുന്നതിന് 
മുമ്പ് ഇടതു വശത്തൊരു ചെറിയ അറയുണ്ട്. ഒരു 
സൈഡിൽ കുറച്ച് ഗ്ലാസ് ജനലുള്ള ഒരു പത്തായം 
എന്ന് പറയാം. ഇതാണ് ടെലിഹെൽത്ത് പത്തായം.
ഈ പത്തായത്തിനകത്ത് രണ്ട് മനുഷ്യരിരിക്കും. 
ഒരു നഴ്സ്, ഒരു ഡ�ോക്ടർ. ഇവരുടെ പണി ഭാരതത്തിൽ 
എവിടെവേണമെങ്കിലും പാലിയേറ്റീവ് കെയർ വേ
ണമെന്നുള്ളവർക്ക് ഉപദേശം ക�ൊടുക്കുകയാണ
ത്രെ. അതിനകത്തു കയറിയിരുന്ന് കാണാമെന്നുവ
ച്ചാൽ സ്ഥലമില്ല. ഉള്ള സ്ഥലത്തുകൂടി കയറി നിൽ
ക്കാമെന്നു പറഞ്ഞാൽ ശ്വാസം മുട്ടിയിട്ട് അതിന
കത്തെ സ്ഥിരം പാർട്ടികൾ ഉടനെ തൂക്കിയെടുത്ത് 

വെളിയിൽ കളയും. പിന്നെ ഭക്ഷണ സമയത്തൊ
ക്കെ കൈമണിയടിച്ച് ച�ോദിച്ചൊക്കെ മനസ്സിലാ
ക്കാമെന്നേയുള്ളു.
അങ്ങനെ മനസ്സിലാക്കിയതനുസരിച്ച്, ചില ച�ോദ്യ
ങ്ങൾ ലളിതം. എവിടുന്നെങ്കിലും ഒരു വിളി വരുന്നു. 
ഉത്തരമഥുരാപുരിയിൽ നിന്നാണ് വിളിക്കുന്നത്, 
എന്റെ അമ്മാവന് നടുവേദനയാണ്. ആരെയാണ് 
കാണിക്കേണ്ടത്? എല്ലു ഡ�ോക്ടറെയ�ോ, ന്യൂറ�ോ ഡ�ോ
ക്ടറെയ�ോ? അപ്പൊ ചിലത�ൊക്കെ എളുപ്പമാണ്. പാ
ലിയേറ്റീവ് കെയർ അല്ല പ്രധാന ആവശ്യം, ഒരു 
വഴികാണിച്ചു ക�ൊടുക്കലാണ്. അതും പാലിയേറ്റീവ് 
കെയറാണ്, എന്താ സംശയം? സഹായം ആവ
ശ്യമുള്ളവരെ സഹായിക്കണം. നമ്മുടെ പാർട്ടികൾ 
പറഞ്ഞു ക�ൊടുക്കും. പക്ഷെ പലതും അങ്ങനെയല്ല, 
ക�ൊടിയ വേദനയുള്ളവരും കാൻസറ�ോ ഡിമെൻ
ഷ്യയ�ോ മൂർച്ഛിച്ച് കഷ്ടപ്പെടുന്നവരുടെ കുടുംബങ്ങളും 
ഒക്കെ വിളിക്കാറുണ്ട്. അവർക്കൊക്കെ കുറേ നിർദ്ദേ
ശംക�ൊടുക്കും. ചിലർക്ക് ചികിത്സയും ക�ൊടുക്കും. ചെ
യ്യാവുന്നത് പ�ോലെയ�ൊക്കെ ചെയ്തുക�ൊടുക്കും.
സത്യം പറയാമല്ലോ. ഇതെല്ലം കേട്ടെങ്കിലും, ഇത�ൊ
ക്കെയങ്ങ് ശരിയാകുമ�ോ എന്നൊരു സംശയം വിക്കി
യുടെ മനസ്സിൽ ഉണ്ടായിരുന്നു. അങ്ങനെയിരിക്കെ
യാണ് പ്രിയ ഡ�ോക്ടറെ കണ്ടുമുട്ടിയത്.
പ്രിയ ഡ�ോക്ടർ ഒറ്റമ�ോളാണ്. ഡ�ോക്ടറായി. അച്ഛനും 
അമ്മയും ഇവിടെയുള്ളപ്പോൾ മറ്റൊരു നാട്ടിലേക്ക് 
പ�ോകാൻ ഇഷ്ടമുണ്ടായിരുന്നില്ല. പക്ഷേ അമ്മ വാശി
പിടിച്ചു. അച്ഛനും അമ്മയും ഇവിടെയുള്ളത് ക�ൊണ്ട് 
നിന്റെ ഭാവിക്ക് തടസ്സം ഉണ്ടായാൽപിന്നെ ഞങ്ങൾ 
ജീവിച്ചിരുന്നിട്ട് എന്തുകാര്യം. നീ പ�ോണം. എവിടെ 
പ�ോയാലും പഠിക്കണം. എന്നിട്ട് തിരിച്ച് നാട്ടിലേക്ക് 
വന്നോളൂ. ഇവിടെ വന്ന് ചെയ്യേണ്ടത് ചെയ്‌ത�ോളൂ. 
പക്ഷേ  ഇപ്പോൾ പ�ോണം.
അങ്ങനെ പ്രിയ ഡ�ോക്ടർ യു.കെയിലെത്തി. കുറെ
യ�ൊക്കെ പഠനമായി. ഇനി ഏതെങ്കിലും ഒരു സ്‌പെ
ഷ്യാലിറ്റി സ്വീകരിക്കണം. അത് എന്തെന്ന ചിന്ത
യിലായിരിക്കുമ്പോഴാണ് ഇവിടെ അച്ഛന് വയ്യാ
തായത്. തിരിഞ്ഞും മറിഞ്ഞും കുറെ ചികിത്സകള�ൊ
ക്കെ നടന്നു.
അവസാനം ര�ോഗം ഗുരുതരമായി. തിരിച്ചുവരവിന് 
സാധ്യതയില്ല. പക്ഷേ ഐ.സി യൂണിറ്റിൽ കേറ്റണ
മെന്ന് ഡ�ോക്ടർമാർക്ക് നിർബന്ധം.
അത് വേണ്ടായെന്ന് പ്രിയ ഡ�ോക്ടർക്ക് ഉറപ്പുണ്ട്. 
അച്ഛന് സൗഖ്യം വേണം. അവസാനകാലത്ത് 
അമ്മയും മകളുമായി ജീവിക്കണം. യു.കെയിലെ 
അധികാരികൾ മൂന്ന് മാസത്തേക്ക് അവധി ക�ൊടു
ത്തിട്ടുണ്ട്. കൂടെ നിക്കാം. ഒന്നിച്ച് കഴിയണം.
ഡ�ോക്ടർമാർ സമ്മതിക്കുന്നില്ല. അവർക്ക് ദേഷ്യം 
വരുന്നു. വേണ്ട ചികിത്സ ചെയ്യാൻ സമ്മതിക്കാതെ 

തടസ്സം നിൽക്കുന്ന മകള�ോടുള്ള ദേഷ്യം. അവർ
ക്ക് ഒറ്റ മകളല്ലേയുള്ളു, നിങ്ങൾ ഇങ്ങനെയായാൽ 
എങ്ങനെ എന്നമട്ടിലായി ച�ോദ്യം. പക്ഷേ പ്രിയ 
ഡ�ോക്ടർക്കറിയാം, പാലിയേറ്റീവ് കെയർ ആണ് 
നൽകേണ്ടത് എന്ന്. നിർബന്ധിച്ച് ഡിസ്ചാർജ് 
വാങ്ങി അച്ഛനെ വീട്ടിലേക്ക് ക�ൊണ്ടുപ�ോയി.
നമ്മുടെ ദൈവത്തിന്റെ സ്വന്തം നാടായ കേരളത്തിൽ, 
പാലിയേറ്റീവ് കെയർ തുള്ളിത്തുളുമ്പി നിറഞ്ഞു കിട
ക്കുന്ന കേരളത്തിൽ, താമസിക്കുന്ന സ്ഥലത്തുനിന്ന് 
37 കില�ോമീറ്റർ ചുറ്റളവിൽ ഒറ്റ പാലിയേറ്റിവ് കെയർ 
ഡ�ോക്ടറെയും കണ്ടുകിട്ടിയില്ല. അങ്ങനെ യു.കെയി
ലുള്ള ഒരു സുഹൃത്ത് പറഞ്ഞാണ് പാലിയം ഇന്ത്യ
യുടെ ടെലിഹെൽത്തിനെപ്പറ്റി കേട്ടത്. അങ്ങനെ 
വിളിച്ചു.
കണ്ണ് നിറഞ്ഞ്, ശബ്ദമിടറി പ്രിയ ഡ�ോക്ടർ പിന്നെ 
പറഞ്ഞത് മുഴുവൻ നമ്മുടെ ഹഷ്മത് ഫർഹാന ഡ�ോ
ക്ടറെപ്പറ്റിയായിരുന്നു.
അപ്പോൾ മുതൽ പ്രിയ ഡ�ോക്ടറുടെ അച്ഛന്റെ 
ചികിത്സ ഡ�ോക്ടർ ഹഷ്മത് ഏറ്റെടുത്തു, മുഴുവൻ കമ്പ്യൂ
ട്ടറിൽക്കൂടി. ഒരു പ്രാവശ്യം ഇവിടത്തെ ആളുകൾ 
പ�ോയി അച്ഛനെ കണ്ടു. സാധാരണ ഹ�ോം വിസിറ്റ് 
ചെയ്യുന്ന സ്ഥലങ്ങളിൽ നിന്ന് കുറെ അകലെയാണ്. 
ഇടയ്ക്കിടെ വീഡിയ�ോക�ോൾ വഴി ശുശ്രൂഷ. അച്ഛന്റെ 
ആഗ്രഹപ്രകാരം തന്നെ വീട്ടിൽ കിടന്ന് അച്ഛന്റെ ശി
ഷ്ടജീവിതം നയിക്കാനും സമയമാകുമ്പോൾ ബുദ്ധിമു
ട്ടില്ലാതെ മരിക്കാനും പ്രിയ ഡ�ോക്ടറും നമ്മുടെ ടെലി
ഹെൽത്തും കാരണക്കാരായി.
മരണം കഴിഞ്ഞ് ഏതാനും ദിവസങ്ങളായേയുള്ളു, 
പ്രിയ ഡ�ോക്ടർ വന്നിരിക്കുന്നത് നന്ദി പറയാൻ മാ
ത്രമല്ല. ഇനി ഞാനും നിങ്ങളുടെ ഭാഗമാണ് എന്ന് 
പറയാനാണ്. ഭാവി ജീവിതം ക�ൊണ്ട് എന്തൊ
ക്കെ ചെയ്യണമെന്ന് വ്യക്തമായിട്ടില്ല. പാലിയേറ്റീവ് 
മെഡിസിൻ മാത്രം പഠിക്കണ�ോ, അത�ോ അമ്മയുടെ 
ആഗ്രഹം പ�ോലെ കാർഡിയ�ോളജി പഠിക്കണ�ോ 
എന്നൊക്കെ ചിന്തയുണ്ട്.
കാർഡിയ�ോളജി പഠിച്ചാലും അതിൽ പാലിയേറ്റീവ് 
കെയർ ഉൾപ്പെടുത്തി ര�ോഗികളെ ശുശ്രൂഷിക്കുന്ന 
കാര്യം നടത്തിയെടുക്കണം എന്ന തീരുമാനത്തോ
ടെയാണ് പ്രിയ ഡ�ോക്ടർ തിരിച്ചുപ�ോയത്.
ഈ ടെലിഹെൽത്ത് മാത്രം ക�ൊണ്ട് എത്രത്തോളം 
ആളുകളെ സഹായിക്കാൻ കഴിയും എന്നൊക്കെ വി
ക്കിയുടെ ഉള്ളിലുണ്ടായിരുന്ന സംശയം ഇതാ ആവി
യായിപ്പോയി. വല്ലഭന് പുല്ലും ആയുധം എന്നതും 
ശരിയാണെന്ന് ത�ോന്നുന്നു. മനസ്സു വച്ചാൽ എന്തും 
നടക്കും. ഫ�ോണെങ്കിൽ  ഫ�ോൺ. കമ്പ്യൂട്ടറെങ്കിൽ 
കമ്പ്യൂട്ടർ. ഒന്നിനും മാർഗ്ഗമില്ലാത്ത മനുഷ്യർക്ക് 
ഇങ്ങനെ ചെയ്യാനുള്ളതെങ്കിലും ചെയ്തുക�ൊടുക്കാമ
ല്ലോ. ചെറിയ കാര്യമാണ�ോ?.

ഡ�ോ. സുധാദേവി എസ്. 

ര�ോഗികളുടെയും കുടുംബാംഗങ്ങളുടെയും 
വിവിധതരത്തിലുള്ള പ്രശ്നങ്ങളുടെ സമ

ഗ്രമായ വിലയിരുത്തലിൽ ആരംഭിച്ച്, പരിചരണ
ത്തിന്റെ ഏക�ോപനത്തിലൂടെ അനുസ്യൂതമായ സാ
ന്ത്വനസേവന ലഭ്യതയാണ് ഒന്നാംമേഖലയിലെ പ്ര
വർത്തനങ്ങളിലൂടെ ലക്ഷ്യമിടുന്നത്.

1.1 ഇന്റര്‍ ഡിസിപ്ലിനറി ടീം (IDT)
സാന്ത്വനചികിത്സാരംഗത്ത് പ്രവർത്തിക്കുന്ന 
വിവിധ വിഷയങ്ങളിൽ വൈദഗ്ധ്യം ഉള്ളവരുടെ 
കൂട്ടായ്മയാണ് IDT. ര�ോഗികളുടെയും കുടുംബാംഗങ്ങ
ളുടെയും താല്പര്യങ്ങൾക്ക് പരമപ്രാധാന്യം നൽകി
ക്കൊണ്ട്, ര�ോഗിയെപ്പറ്റിയുള്ള അറിവുകളും നിഗമ
നങ്ങളും പങ്കുവയ്ക്കുകയും, ഭാവിപരിപാടികൾ കൂട്ടാ
യ്മയിലൂടെ പ്രവർത്തിപഥത്തിൽ ക�ൊണ്ടുവരികയും 
ചെയ്യുന്നു.
a) ഡ�ോക്ടർ- ഫിസിഷ്യൻ: ര�ോഗികളുടെ അവസ്ഥ
യുടെ കാഠിന്യത്തെപ്പറ്റിയും ര�ോഗമുക്തിക്കുള്ള സാ
ധ്യതയെപ്പറ്റിയും എല്ലാം മറ്റു ടീം അംഗങ്ങളുടെ നിർ
ദ്ദേശങ്ങൾ കൂടി കണക്കിലെടുത്ത് ചികിത്സിക്കുന്നു.
b) നഴ്സ്: ID ടീമിന്റെ നെടുംതൂണാണ്. ര�ോഗിക്കു പരി
ചരണം നൽകുന്നതിലുപരി, പരിചരണത്തിന്റെ 
ഏക�ോപനവും നഴ്സ് നിർവ്വഹിക്കുന്നു. ര�ോഗിയുടെ 
ആവശ്യങ്ങൾ മറ്റുള്ളവരെ അറിയിക്കുക എന്ന ചു

ഒന്നാംമേഖല: 
പരിചരണത്തിന്റെ ഘടനയും 
രീതികളും

മതലയും ഇവർക്കാണ്. 
''ര�ോഗിയുടെ ശബ്ദം'' - 
ര�ോഗിക്കു വേണ്ടി സം
സ ാ ര ി ക്കു ന്ന  ആ ൾ . 
ര�ോഗിക്കും കുടുംബാംഗ
ങ്ങൾക്കും അറിവുകൾ 
പകർന്നുനൽകുന്ന പരി
ശീലകനുമാണ്.
c) സാമൂഹിക സേവകർ - 
സ�ോഷ്യൽ വർക്കർ:  സാ
മൂഹികമായ പ്രശ്‌നങ്ങൾ
ക്ക് പരിഹാരം കണ്ടെ
ത്തുന്നു. ഇതിൽ സാമ്പത്തികവും, സാംസ്‌കാരിക
വുമായ കാര്യങ്ങൾ ഉൾപ്പെടുന്നു.
d) ക്ലിനിക്കൽ ഫാർമസിസ്റ്റ്: ര�ോഗിയുടെ മരുന്നുകളെ 
വിലയിരുത്തുകയും, പ്രത്യേകിച്ച് സാന്ത്വന ചികിത്സ
യ്ക്കായി നൽകേണ്ട മരുന്നുകളുടെ അളവ് ക്രമീകരിക്കു
കയും ചെയ്യുന്നു.
e) വൈദികൻ: ആത്മീയവും മതപരവും അസ്തിത്വ
പരവുമായ ആവശ്യങ്ങളെയാണ് അഭിസംബ�ോധന 
ചെയ്യുന്നത്.
f) മറ്റ് പ്രൊഫഷണൽസ്: അനുഭവ പരിജ്ഞാനവും 
നൈപുണ്യവുമുള്ള മറ്റു പ്രൊഫഷണൽസ്. ഉദാ: മാന
സികാര�ോഗ്യ വിദഗ്ധർ, സൈക്കോളജിസ്റ്റ്, സൈ
ക്യാട്രിസ്റ്റ്, ശിശുര�ോഗ വിദഗ്ധർ, ന്യൂട്രീഷനിസ്റ്റ് 

ശുശ്രൂഷകരുടെ ശ്രദ്ധയ്ക്ക്

അമേരിക്കയിലെ വിവിധ പ്രാദേശിക നേതാക്കന്മാരും ആതുരാലയങ്ങളുടെ പ്രതിനിധികളും ചേർന്ന്, ആതുരാലയ 
ശുശ്രൂഷ ആവശ്യമില്ലാത്ത - എന്നാൽ ഗുരുതരാവസ്ഥയിലുള്ള - ര�ോഗികൾക്ക്, ഗുണമേന്മയുള്ള  സാന്ത്വന പരി
ചരണം നല്കുന്നതിനായി തയ്യാറാക്കിയിരിക്കുന്ന എൻ.സി.പി ഗൈഡ് ലൈൻസിന്റെ 2018ലെ പുതുക്കിയ മാർഗ്ഗ
നിർദ്ദേശങ്ങൾ എട്ട് മേഖലകളിലായി വിന്യസിച്ചിരിക്കുന്നു. സ്വന്തം പാലിയേറ്റീവ് കെയർ സ്ഥാപനത്തിന്റെ നട
ത്തിപ്പിലേക്ക് ഒരു തിരിഞ്ഞുന�ോട്ടത്തിന് ഇത് സഹായകമാകുമെന്ന് ഞങ്ങൾ വിശ്വസിക്കുന്നു. കഴിഞ്ഞ ലക്ക
ത്തിൽ നിന്നു തുടർച്ച. 

(ഭക്ഷണക്രമ നിർണ്ണയ വിദഗ്ധർ), ശ്വസനതെറാപ്പി
സ്റ്റ്, മ്യൂസിക്-സംഗീതം തെറാപ്പിസ്റ്റ്, സ്പീച്ച് തെറാ
പ്പിസ്റ്റ്, ഇവരെല്ലാം തന്നെ IDTയിൽ അംഗങ്ങളാകാൻ 
അർഹരാണ്.
സാന്ത്വന ചികിത്സാവിദഗ്ധന്റെ നേതൃത്വത്തിൽ നി
ശ്ചിതമായ ഇടവേളകളിൽ IDT ഒത്തുചേർന്ന് സ്ഥിതി
ഗതികൾ വിലയിരുത്തുകയും, ചർച്ചകൾക്ക് ശേഷം 
യ�ോജിച്ചുള്ള തീരുമാനങ്ങൾ എടുക്കുകയും ചെയ്യുന്നു. 
IDT യിലെ അംഗങ്ങളുടെ സേവനം, ദിവസം മുഴുവൻ 
- ഫ�ോണിലൂടെയെങ്കിലും - ര�ോഗിക്ക് ലഭ്യമാകുന്നു 
എന്ന് ഉറപ്പുവരുത്തുകയും ചെയ്യുന്നു.

1.2. സാന്ത്വനചികിത്സയുടെ സമഗ്രമായ വിലയിരുത്തൽ 
(Comprehensive palliative care Assessment)
1.2.1. സാന്ത്വനചികിത്സാ വിദഗ്ധന്റെ നേതൃത്വ
ത്തിൽ ID Teamന്റെ ഒത്തുചേർന്നുള്ള വിശകലന
മാണ് ഇതിന്റെ അടിസ്ഥാനം.
1.2.2. സംഭാഷണങ്ങളിലൂടെ, ആദ്യത്തെ സന്ദർശ
നത്തിലൂടെ ര�ോഗിയുടെയും കുടുംബാംഗങ്ങളുടെയും 
അത്യാവശ്യമായി പരിഹാരം കണ്ടെത്തേണ്ട പ്രശ്‌ന
ങ്ങളെ അഭിമുഖീകരിക്കണം.
1.2.3. ര�ോഗിയെ സമഗ്രമായി പരിശ�ോധിക്കുക. ര�ോ
ഗവിവരങ്ങൾ അടങ്ങിയ റിക്കാഡുകളും വിശദമായി 
വായിച്ചു മനസ്സിലാക്കുക. ര�ോഗിയുടെയും കുടുംബാം
ഗങ്ങളുടെയും ജീവിതസാഹചര്യങ്ങളും വിലയിരു
ത്തുക. സാമ്പത്തിക പരാധീനതകൾ ഉണ്ടോയെന്നും, 
ആരാണ് കുടുംബത്തിനുവേണ്ടിയും ര�ോഗിക്കുവേ
ണ്ടിയും തീരുമാനങ്ങൾ എടുക്കുന്നതെന്നും അതിന്റെ 
നിയമപരമായ വശങ്ങളെപ്പറ്റിയും എല്ലാം ചർച്ചചെ
യ്ത് തീരുമാനത്തിലെത്തുക.
1.2.4. ര�ോഗത്തിന്റെ ഗുരുതരാവസ്ഥയെപ്പറ്റിയുള്ള 
അറിവ് നൽകുകയും ഭാവിയിൽ അഭിമുഖീകരി
ക്കേണ്ടിവരുന്ന ദുഃഖകരമായ അവസ്ഥകളെപ്പറ്റി 
ര�ോഗിയ�ോടും കുടുംബാംഗങ്ങള�ോടും വെളിപ്പെടുത്തു
കയും ആ അനിവാര്യതയെ നേരിടാൻ തയ്യാറാക്കു
കയും വേണം.
1.2.5. ര�ോഗികളായ കുട്ടികളുടെ കാര്യത്തിലാവട്ടെ, 
അവരുടെ വളർച്ചയുടെ കാലഘട്ടത്തെക്കൂടി കണക്കി
ലെടുക്കേണ്ടതുണ്ട്. മാതാപിതാക്കളുടെ മാനസികാ
വസ്ഥക്കും, പ്രത്യേക പരിഗണന നൽകണം. കൗ
മാരപ്രായക്കാരുടെ ര�ോഗാവസ്ഥയെ കരുതല�ോടെ 
കൈകാര്യം ചെയ്യേണ്ടതുണ്ട്.
1.2.6. വിമുക്തഭടന്മാർക്കും കുടുംബാംഗങ്ങൾക്കും സർ
ക്കാരിൽനിന്നുള്ള പ്രത്യേക ആനുകൂല്യങ്ങളെപ്പറ്റി
യുള്ള അറിവ് നൽകണം.
ID Team കൃത്യമായ ഇടവേളകളിൽ ര�ോഗിയുടെ 
എല്ലാ പ്രശ്‌നങ്ങളെപ്പറ്റിയും വിചിന്തനം നടത്തേ
ണ്ടതുണ്ട്.

1.3. Palliative Care plan - സാന്ത്വനചികിത്സാ പദ്ധതി 
- രൂപരേഖ
ID ടീം ര�ോഗിയുടെയും കുടുംബാംഗങ്ങളുടെയും താ
ല്പര്യാനുസരണം സാന്ത്വനചികിത്സയെപ്പറ്റിയുള്ള 
രൂപരേഖ തയ്യാറാക്കുന്നു. അത് ശാരീരികവും മാന
സികവും സാമൂഹികവും ആത്മീയവുമായ എല്ലാ പ്ര
ശ്‌നങ്ങളേയും കൂട്ടിക്കൊണ്ടുള്ള പ്ലാനാണ്.
1.3.1. ര�ോഗിയുടെ താല്പര്യങ്ങൾക്കാണ് മുൻഗണന.
1.3.2. ID ടീം ര�ോഗിയുടെയും കുടുംബാംഗങ്ങളു
ടെയും താല്പര്യങ്ങൾ വിശദമായി രേഖപ്പെടുത്തു
ന്നു. ര�ോഗിയുടെ ചികിത്സകനും പരിചാരകനും 
സാമൂഹിക സേവകർക്കും ഈ പ്ലാനിൽ ഒരു പ്രധാന 
പങ്കുണ്ട്. ഇതിന്റെയെല്ലാം ചുക്കാൻ പിടിക്കുന്നത് ID 
ടീം ആണ്.
1.3.3. നിശ്ചിത ഇടവേളകളിൽ ഈ പ്ലാനുകളെ പു
തുക്കുന്നു. വേണ്ടിവന്നാൽ ആതുരാലയത്തിലേക്ക് 
റെഫർ ചെയ്യുന്നു.
1.3.4. പുതിയ മരുന്നുകൾ, പുതിയ ഉപകരണങ്ങൾ 
(ഉദാ: ശ്വസന സഹായി) ഒക്കെ ലഭ്യമാക്കുന്നു.
1.3.5. മറവിര�ോഗമുള്ളവരും സംസാരശേഷി നഷ്ടപ്പെ
ട്ടവരുമായ ര�ോഗികള�ോട് ആശയവിനിമയം ചെയ്യു
വാനായി വിശ്വസ്തനായ ഒരു വ്യക്തിയെ കണ്ടെത്തു
ന്നതും ID ടീമിന്റെ ചുമതലയാണ്. ഇത്തരം ര�ോഗിക
ളുടെ ശാരീരികവും മാനസികവുമായ ആര�ോഗ്യം നി
ലനിർത്താനുള്ള പ്രവർത്തനങ്ങൾ ഇവരുമായി സഹ
കരിച്ചുവേണം നടപ്പിലാക്കേണ്ടത്.

1.4. Continuity of Palliative Care - സാന്ത്വനചികി
ത്സയുടെ തുടർച്ച.
1.4.1. സാന്ത്വനചികിത്സ തുടർന്നും ലഭിക്കുവാനുള്ള 
സാഹചര്യം ID ടീം ഒരുക്കേണ്ടതാണ്, പ്രത്യേകിച്ച് 
ചികിത്സാമാറ്റങ്ങളുടെ ഘട്ടത്തിൽ.
1.4.2. ര�ോഗിക്ക് ലഭിച്ചുക�ൊണ്ടിരിക്കുന്ന സാന്ത്വനചി
കിത്സയുടെ വിശദാംശങ്ങൾ രേഖപ്പെടുത്തി സാക്ഷ്യ
പ്പെടുത്തേണ്ടതാണ്. ര�ോഗിക്കോ ഉത്തരവാദിത്ത
പ്പെട്ട കുടുംബാംഗങ്ങൾക്കോ ഇത് ചെയ്യാവുന്നതാണ്.
1.4.3. ചികിത്സാ മാറ്റങ്ങളുടെ സന്ദർഭത്തിൽ സാ
ന്ത്വനചികിത്സ ലഭ്യമല്ലെങ്കിൽ, ര�ോഗിയെ ചികി
ല്‍സിക്കുന്ന ഏതു ഡ�ോക്ടർക്കും സാന്ത്വനചികിത്സാ 
രീതികൾ അവലംബിക്കുവാനുള്ള സാഹചര്യവും ID 
ടീം ഒരുക്കിക്കൊടുക്കണം.
1.4.4. മരണാസന്നരായ ര�ോഗിയുടെയും ബന്ധുക്കളു
ടെയും സാന്ത്വനവും (ദുഃഖത്തിൽ നിന്ന് കരകയറാ
നുള്ള സഹായം) ID ടീമിന്റെ ചുമതലയാണ്. മരണ
ത്തെ നേരിടാൻ തയ്യാറാക്കുക, പല നിയമപരമായ 
രേഖകളും ഉണ്ടാക്കാനുള്ള സഹായം എല്ലാംതന്നെ 
അതിൽ ഉൾപ്പെടുന്നു.

1.5. Care settings - പരിചരണ ക്രമീകരണങ്ങൾ
1.5.1. ഏതു ജീവിതസാഹചര്യത്തിലും സ്വന്തം 
വീട്ടിൽ, ചെറിയ ആശുപത്രികളിൽ എല്ലാ സജ്ജീ
കരണങ്ങളുമുള്ള വലിയ ആശുപത്രികളിൽ, ആതുരാ
ലയങ്ങളിൽ, താൽക്കാലിക പാർപ്പിടങ്ങളിൽ ഒക്കെ 
സാന്ത്വനപരിചരണത്തിനുള്ള ക്രമീകരണം നടപ്പി
ലാക്കാവുന്നതാണ്.
1 .5 .2 .  ഈ വ്യത്യസ്തമായ സാഹചര്യങ്ങളിൽ 
ഏതാണ് ര�ോഗിക്ക് താല്പര്യം എന്ന് അറിഞ്ഞ് 
അവിടേക്ക് വേണ്ട ക്രമീകരണങ്ങൾ ഒരുക്കേണ്ടത് 
ID ടീമിന്റെ ഉത്തരവാദിത്വമാണ്.
1.5.3. ചെറിയ കുട്ടികൾ ഉണ്ടെങ്കിൽ അവരുടെയും 
ആവശ്യങ്ങൾ ശ്രദ്ധിക്കണം. സന്ദർശകരേയും 
ര�ോഗിയുടെ താല്പര്യങ്ങൾ അനുസരിച്ച് അനുവദി
ക്കാം.
1.5.4. ഏതു സ്ഥാപനത്തിനുള്ളിലാണ�ോ ര�ോഗി വസി
ക്കുന്നത്, ആ സ്ഥാപനത്തിന്റെ താല്പര്യങ്ങൾകൂടി 
കണക്കിലെടുത്തുവേണം ര�ോഗിയുടെ ആഗ്രഹങ്ങൾ 
നടപ്പിലാക്കേണ്ടത്.

1.6. Inter disciplinary Team Education - വ്യത്യസ്ത 
മേഖലകളിൽ പ്രാവീണ്യം നേടിയവരുടെ സംഘത്തി
ന്റെ വിദ്യാഭ്യാസം
1.6.1. ടീമിലെ അംഗങ്ങൾക്കെല്ലാംതന്നെ സ്വന്തം മേ
ഖലകളിൽ ഗഹനമായ അറിവ് ഉണ്ടായിരിക്കുന്ന
തിന�ൊപ്പം ഓപിയ�ോയിഡ്‌സിനെ (മ�ോർഫിൻ തു
ടങ്ങിയ മരുന്നുകൾ) പറ്റി അറിവുണ്ടായിരിക്കണം.
a) എങ്ങനെ സുരക്ഷിതമായ അളവിൽ ഉപയ�ോഗി
ക്കാം
b) പാർശ്വഫലങ്ങൾ എന്തൊക്കെ
c) അവ എങ്ങനെ തിരിച്ചറിയാം; എങ്ങനെ വിലയി
രുത്താം, എങ്ങനെ പരിഹരിക്കാം എന്ന് അറിഞ്ഞി
രിക്കണം.
d) ദുരുപയ�ോഗം തടയുകയും വേണം.
1.6.2. എല്ലാ അംഗങ്ങൾക്കും തുടർപരിശീലനത്തി
നുള്ള സാഹചര്യം ഉണ്ടായിരിക്കുന്നതാണ്.  
സ്വയം സന്നദ്ധസേവകരുടെ സേവനവും ഉപയ�ോഗ
പ്പെടുത്തണം. അവർക്കും പരിശീലനം നൽകണം. 
ഇതെല്ലം N.C.P മാര്‍ഗനിര്‍ദ്ദേശം അനുസരിച്ചാണ് 
നൽകേണ്ടത്.

1.7. Co-ordination of Care & Care transitions - 
പരിചരണത്തിന്റെ ഏക�ോപനവും പരിചരണത്തിലെ 
മാറ്റങ്ങളും
1.7.1 ശരിയായ ശുശ്രൂഷ, വേണ്ട സമയത്ത്, ര�ോഗാവ
സ്ഥയിൽ മുഴുവനും മരണം വരെയും തടസ്സമില്ലാതെ 
ലഭ്യമാക്കുക എന്നത് പരസ്പരസഹകരണത്തോടെ
യാണ് നൽകപ്പെടേണ്ടത്.

1.7.2 പരിചരണത്തിലെ മാറ്റങ്ങളുടെ കാലഘട്ട
ങ്ങളിൽ - ഉദാ: ആതുരാലയത്തിൽ നിന്ന് വീട്ടിലേ
ക്ക് ക�ൊണ്ടുവരുമ്പോള്‍ - സാന്ത്വനചികിത്സക്ക് തട
സ്സമുണ്ടാകാതെ പ്രത്യേകം ശ്രദ്ധിക്കണം. ഓര�ോ മാ
റ്റങ്ങളിലും പൂർണ്ണമായ പരിശ�ോധനയും വിലയിരു
ത്തലും ഉണ്ടാവണം.
1.8. Emotional Support to Inter disciplinary team 
- ID ടീമിന് മാനസിക പിന്തുണ
1.8.1. ID ടീം അംഗങ്ങൾ ര�ോഗിയ�ോടും കുടുംബാംഗങ്ങ
ള�ോടും ഏറെ ഇഴുകിച്ചേർന്ന് പ്രവർത്തിക്കുന്നതിനാൽ 
അവർക്ക് വൈകാരിക ക്ഷതങ്ങൾ ഏൽക്കാനുള്ള 
സാധ്യതകൾ ഏറെയാണ്.
1.8.2. ടീം അംഗങ്ങളുടെ മാനസികാര�ോഗ്യം, 
അവരുടെ വ്യാകുലതകൾ, വ്യസനങ്ങൾ ഒക്കെ ഇട
യ്ക്കിടെ വിലയിരുത്തേണ്ടതാണ്.
1.8.3. പലപ്പോഴും 'പഴികൾ' കേൾക്കേണ്ടി വരും. 
അപ്പോൾ ശക്തമായ പിന്തുണ നൽകേണ്ടതുമുണ്ട്.
1.8.4. ജ�ോലിഭാരം ലഘൂകരിക്കാനും പരസ്പരം കൈ
ത്താങ്ങാകാനും ടീം അംഗങ്ങൾ ശ്രമിക്കണം. അത് 
ID ടീമിന്റെ മാതൃകാപരമായ പ്രവർത്തനങ്ങൾക്ക് 
ആവശ്യമാണ്.

1.9. Continous Quality Improvement - ഗുണനില
വാരം എപ്പോഴും മെച്ചപ്പെടുത്തുക
1.9.1. ര�ോഗിയുടെ ശുശ്രൂഷയുടെ വിവിധ ഘട്ടങ്ങ
ളിലെ വിദഗ്ധരായ ID ടീം വീണ്ടും വിലയിരുത്തു
കയും വീണ്ടും മെച്ചപ്പെടുത്തുകയും ചെയ്യുന്നതിലൂടെ 
ഇപ്പോഴും ഗുണനിലവാരം ഉയർത്തുവാൻ കഴിയുന്നു.
1.9.2. ആറ് മേഖലകളിലാണ് ഗുണനിലവാരം ഉയർ
ത്തേണ്ടത് -
സുരക്ഷിതമാകണം, ഫലപ്രദമാകണം, ര�ോഗിയിൽ 
കേന്ദ്രീകരിച്ചിരിക്കണം, നീതിപൂര്‍വ്വമായ തുല്യത
വേണം, ഗുണനിലവാരമുണ്ടാകണം.
1.9.3. ഗവേഷണങ്ങളിലൂടെ പുതിയ അറിവുകൾ 
നേടാനും പ്രയ�ോഗിക്കാനും കഴിയും.

1.10. Stability, Sustainability & Growth - ഉറപ്പ്, നി
ലനിൽപ്പ്, വളർച്ച
1.10.1. സാന്ത്വനസേവനത്തിന്റെ ഉറപ്പിനും വളർച്ചയ്ക്കും 
നിലനിൽപ്പിനും, ID ടീമിന്റെ ഗുണമേന്മയുള്ള പ്രവർ
ത്തനങ്ങൾക്ക് ഉപരിയായി സ്ഥിരമായ സാമ്പത്തിക 
സ്രോതസ്സ് അനിവാര്യമാണ്.
1 . 10 .2 ഈ മേഖലയിലെ ആവശ്യങ്ങളെപ്പറ്റി 
വ്യക്തമായ ധാരണയുള്ളതും സാമ്പത്തികമായ 
സഹായം നല്കാൻ പ്രാപ്തരമായ സന്നദ്ധസംഘട
നകളെ, വ്യക്തികളെ, കണ്ടെത്തുകയും നിലനിർത്തു
കയും വേണം.



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.

ജി. ബാലചന്ദ്രൻ

പിറന്നു വീഴുന്നതിനുമുമ്പ്, പിതാവിനെ നഷ്ട
പെട്ട ദുര്യോഗത്തിലൂടെയാണ് പാലിയം 

ഇന്ത്യയിലെ നഴ്സിംഗ് വിഭാഗത്തിൽ സേവനമനുഷ്ഠി
ക്കുന്ന തങ്കി എന്ന അമ്മിണിയുടെ ജീവിതം തുടങ്ങു
ന്നത്. ബാല്യകാലത്ത് കഷ്ടപ്പാടുകൾ ഏറെ അനുഭ
വിക്കേണ്ടി വന്നിട്ടുണ്ട്. വീട്ടുകാര്യങ്ങൾ വേണ്ടവിധം 
കൈകാര്യം ചെയ്യാനുള്ള പ്രാഗത്ഭ്യം അമ്മയ്ക്കുണ്ടായി
രുന്നില്ല. പിതാവിന്റെ അകാലവിയ�ോഗം അമ്മയെ 
വല്ലാതെ ഉലച്ചിരുന്നു. ഇടവേളകളിൽ ര�ോഗബാധി
തയായി ഏറെക്കാലം ആശുപത്രികളിൽ കഴിയേ
ണ്ടിവന്നിരുന്ന തങ്കിയുടെ അമ്മയും, തങ്കിയുടെ കു
ട്ടിക്കാലത്തുതന്നെ ഈ ല�ോകത്തോട് വിടപറഞ്ഞു. 
അതിനു ശേഷം അമ്മാമ്മയുടെ സംരക്ഷണയിലായി
രുന്നു തങ്കി. അമ്മയുടെ മരണം കഴിഞ്ഞ് രണ്ട് വർ
ഷത്തിനുള്ളിൽ അമ്മാമ്മയെയും നഷ്ടപ്പെട്ടു. അച്ഛന
മ്മമാരുടെ ഏകമകളായ തങ്കി പിന്നീട് വല്യമ്മയുടെ 
തണലിലായിരുന്നു. സാമ്പത്തികമായി ബുദ്ധിമുട്ടിലാ
യിരുന്നെങ്കിലും അലിവുള്ള മനസ്സിന്റെ ഉടമയായിരു
ന്നു അവർ. അതിനാൽ പ്രാരാബ്ധങ്ങൾക്കിടയിലും 
തങ്കിയെ അവര�ോട�ൊപ്പം ചേർത്തുനിർത്തി. ചികി
ത്സയ്ക്കായി അമ്മ ആശുപത്രിയിലായിരുന്ന ഘട്ടങ്ങ
ളിലെല്ലാം പരിചരണത്തിന്റെ പൂർണ്ണചുമതല തങ്കി
ക്കായിരുന്നു.
എസ്.എസ്.എൽ.സി പരീക്ഷാസമയത്ത് അമ്മ
യുടെ ശുശ്രൂഷയ്ക്കായി സമയം നീക്കിവെക്കേണ്ടി വന്ന
തിനാൽ ഭേദപ്പെട്ട രീതിയിൽ പഠിക്കുമായിരുന്നെ
ങ്കിലും, തങ്കിക്ക് ആഗ്രഹിച്ച രീതിയിലുള്ള വിജയം 
കരസ്ഥമാക്കാൻ കഴിഞ്ഞില്ല. മാത്രമല്ല, വീട്ടിലെ സാ
ഹചര്യങ്ങൾ തുടർപഠനത്തിനുള്ള സാധ്യതകളെയെ
ല്ലാം ക�ൊട്ടിയടയ്ക്കുകയും ചെയ്തു.
തങ്കിയുടെ തുടർന്നുള്ള നാളുകൾ ജീവിതായ�ോധന
ത്തിനുള്ള മാർഗ്ഗങ്ങളുടെ അന്വേഷണത്തിലായിരു

ന്നു. മുന്നിലുള്ള വഴികളെല്ലാം അടയുന്നുവെന്ന് നമുക്ക് 
ത�ോന്നുന്ന നിമിഷങ്ങളിൽപ�ോലും ഒരു നേരിയ 
കവാടം നമുക്കായി തുറന്ന് കിടക്കുമെന്നത് ഒരു ല�ോ
കനീതിയാണ്; കനത്ത ഇരുട്ടിലും ഒരു നുറുങ്ങുവെ
ട്ടം പ�ോലെ. അങ്ങനെ തിരുവനന്തപുരത്ത്, ജന്മഗ്രാ
മമായ മുട്ടയ്ക്കാടിലെ ഒരു മ�ൊബൈൽ ഫ�ോട്ടോസ്റ്റാറ്റ് 
ഷ�ോപ്പിൽ ജ�ോലി ചെയ്യാനുള്ള അവസരം ലഭിച്ചു. 
നിർഭാഗ്യവശാൽ ജ�ോലിക്കായി ഒരാളെ നിർത്താൻ 

അനുഭവപാഠങ്ങൾ 
നൽകിയ കരുത്തുമായി...

സഹയാത്രികര്‍  

കഴിയും വിധമുള്ള വരുമാനം ലഭിക്കായ്കമൂലം, തങ്കി
ക്ക് അധികകാലം അവിടെ തുടരാൻ കഴിഞ്ഞില്ല. 
വീണ്ടും വല്യമ്മയുടെ കരങ്ങൾ തങ്കിയിലേക്ക് നീണ്ടു.
തലമുറകളായി കൈമാറിവന്ന നാട്ടറിവുകളിലൂടെ 
ര�ോഗഗ്രസ്തരെ പരിചരിക്കാനും പ്രസവശുശ്രൂഷകൾ 
ചെയ്യാനും കഴിയുന്നവരുമായ ധാരാളം സ്ത്രീകൾ 
നമ്മുടെ നാട്ടിൽപുറങ്ങളിൽ ഉണ്ടായിരുന്നു. വ്യവ
സ്ഥാപിതമായ ആര�ോഗ്യ കേന്ദ്രങ്ങൾ നിലവിൽ 
വരുന്നതിനുമുമ്പ് ഈ മേഖലകളിൽ ഇവർ നിർ
ണ്ണായകമായ സേവനമനുഷ്ഠിച്ചിരുന്നു. അവരിൽ 
പലർക്കും, അത�ൊരു ജീവന�ോപാധി കൂടിയായിരു
ന്നു. തങ്കിയുടെ വല്യമ്മയും ദീർഘകാലം ഈ മേഖ
ലയിൽ പ്രവർത്തിച്ച് അനുഭവസമ്പത്ത് ആർജ്ജിച്ച 
വ്യക്തിയായിരുന്നു. തങ്കിക്ക് ദീർഘകാലം ര�ോഗശ
യ്യയിലായിരുന്ന അമ്മയെ കുട്ടിക്കാലം മുതൽ പരി
ചരിച്ച പരിജ്ഞാനവുമുണ്ടായിരുന്നു. മാത്രമല്ല, മന
സ്സുക�ൊണ്ട്, ആ ത�ൊഴിലിന�ോട് താല്പര്യമുണ്ടായി
രുന്നു. അങ്ങനെ, വല്യമ്മയ�ോട�ൊപ്പം കുറവൻക�ോ
ണത്ത് താമസിച്ചിരുന്ന, കിടപ്പുര�ോഗിയായ, പ്രാ
യമായ ഒരു അമ്മയുടെ പരിചരണത്തിന്റെ ചുമതല 
ഏറ്റെടുത്തുക�ൊണ്ടാണ് തങ്കി സാന്ത്വനസേവന പ്ര
വർത്തനങ്ങൾക്ക് തുടക്കംകുറിച്ചത്. ഭേദപ്പെട്ട സാ
മ്പത്തിക ഭദ്രതയുണ്ടായിരുന്ന ആ അമ്മക്ക് മക്ക
ള�ൊന്നുമുണ്ടായിരുന്നില്ല. മറ്റ് കുടുംബാംഗങ്ങളും അവ
ര�ോട�ൊപ്പമുണ്ടായിരുന്നില്ല. അതിനാൽ മൂവരും ആ 
വീട്ടിൽ തന്നെയാണ് താമസിച്ചിരുന്നത്. അല്ലലുക
ളില്ലാതെ കുറേക്കാലം അവിടെ കഴിഞ്ഞുവരവേ ഗൃ
ഹനാഥയായ അമ്മയുടെ മരണത്തെത്തുടർന്ന് അവി
ടത്തെ ജ�ോലിയും അവസാനിച്ചു. 
തങ്കിയും വല്യമ്മയും മുട്ടയ്ക്കാടിലെ വീട്ടിലേക്ക് മടങ്ങി. 
വല്യമ്മയുടെ ശിക്ഷണത്തിലൂടെയും പ്രായ�ോഗിക 
പരിജ്ഞാനത്തിലൂടെയും ര�ോഗീപരിചണത്തിൽ 
തങ്കി സ്വായത്തമാക്കിയ അറിവുകളിലൂടെ മുട്ടയ്ക്കാട് 
ശ്രീകുമാറിന്റെ നേതൃത്വത്തിൽ പ്രവർത്തിച്ചു വന്നി
രുന്ന സുകൃതം പാലിയേറ്റിവ് കെയറിലെ ഒരു വ�ോ
ളന്റിയറായി മാറാനുള്ള അവസരം 2007ൽ ലഭിച്ചു.
മുട്ടയ്ക്കാട് ശ്രീകുമാറിനെക്കുറിച്ച് ഇത്തരുണത്തിൽ 
പ്രത്യേകം പരാമർശിക്കേണ്ടതുണ്ട്. ഡ�ോ. രാജ
ഗ�ോപാൽ സാർ, തിരുവനന്തപുരത്ത് പാലിയം ഇന്ത്യ
ക്ക് നാന്ദി കുറിക്കുന്നതിനായി വിഴിഞ്ഞം പബ്ലിക്ക് 
ഹെൽത്ത് സെന്ററിൽ വിളിച്ചു ചേർത്ത യ�ോഗത്തിൽ 
ഒരു ജനപ്രതിനിധിയായി പങ്കെടുത്ത ശ്രീകുമാർ, 
പുതിയ ഉദ്യമത്തിന് എല്ലാവിധ പിന്തുണയും നൽ
കുകയും, പാലിയം ഇന്ത്യയുടെ ഭാഗമായി മാറുകയും 
ചെയ്തു. ഇപ്പോഴും സുകൃതം പാലിയേറ്റീവ് കെയറിന്റെ 
അമരക്കാരനായ അദ്ദേഹം, പാലിയം ഇന്ത്യയുടെ 
എക്കാലത്തേയും ആത്മമിത്രവുമാണ്. TIPS, IAPC തുട
ങ്ങിയ മറ്റ് സംഘടനാസംവിധാനങ്ങളുടെ ഭാരവാഹി
യായും അദ്ദേഹം സേവനം അനുഷ്ഠിച്ചിട്ടുണ്ട്.

'സുകൃതം' പാലിയേറ്റീവ് കെയറിൽ നിന്ന് തങ്കി 
പാലിയം ഇന്ത്യയിൽ എത്തിച്ചേർന്നു. പാലിയം 
ഇന്ത്യയിൽ സ�ോഷ്യൽ ഓഫീസറായിരുന്ന അനീജ 
മുഖേനയാണ്, തങ്കി പാലിയം ഇന്ത്യയുടെ ഭാഗ
മായത്. ര�ോഗീപരിചരണത്തിലെ ദീർഘകാല അനു
ഭവങ്ങളിലൂടെയും, ഡ�ോ. രാജഗ�ോപാൽ, ഡ�ോ. നിർ
മ്മല, സിസ്റ്റർ സന്ധ്യ, സിസ്റ്റർ ഷീബ എന്നിവരുടെ 
വിദഗ്ധ പരിശീലനത്തിലൂടെയും, സാന്ത്വന പരിച
രണമേഖലയിൽ തന്റേതായ സാന്നിധ്യം അറിയി
ക്കാൻ ഇതിനകം തങ്കിക്ക് കഴിഞ്ഞിട്ടുണ്ട്. പാലിയം 
ഇന്ത്യയുടെ ട്രഷറര്‍ ആയി പ്രവർത്തിച്ചിരുന്ന ദിവംഗ
തനായ വിജയകുമാർ സാർ തന്നോട് കാണിച്ച പരി
ഗണനയും, സ്‌നേഹവാത്സല്യവും, മനസ്സ് നിറഞ്ഞ 
നന്ദിയ�ോടെ തങ്കി ഓർക്കുന്നു. സന്നദ്ധപ്രവർത്തകർ
ക്കായി നടത്തുന്ന പരിശീലന പരിപാടിയിൽ പങ്കെടു
ത്തും മെഡിക്കൽ ടീമിന�ൊപ്പം നടത്തുന്ന ഗൃഹ സന്ദർ
ശനങ്ങളിലൂടെയും ഒ.പി, ഐ.പിയിലെ പ്രവർത്തന
ങ്ങൾ സൂക്ഷ്മമായി പഠിച്ചും മെച്ചപ്പെട്ട സേവനങ്ങൾ 
സമൂഹത്തിന് നല്കാൻ തങ്കി ശ്രമിക്കാറുണ്ട്.
നമ്മുടെ പരിചരണത്തിലുള്ള സഹ�ോദരങ്ങളുടെ ദു
രിതങ്ങളും, ഇല്ലായ്മകളും വല്ലായ്മകളും നമ്മുടേതുകൂ
ടിയാണെന്ന ത�ോന്നൽ മനസ്സിലേക്ക് ആഴ്ന്നിറങ്ങു
ന്നത് ഗൃഹസന്ദർശന വേളകളിലാണ്. മ�ോർഫിനിൽ 
ആശ്വാസം കണ്ടെത്തുകയും, അതില്ലെങ്കില്‍, വേദന
ക�ൊണ്ട് പുളയുകയും ചെയ്യുന്ന ര�ോഗികൾ, അതെല്ലാം 
മനസ്സില�ൊതുക്കി നിറഞ്ഞ സന്തോഷത്തോടെ 
നമ്മുടെ ടീമംഗങ്ങളെ വരവേൽക്കുന്ന കാഴ്ച, നമ്മുടെ 
മനസ്സിന് നൽകുന്ന സംതൃപ്തിയും, ഹൃദയത്തിന് നൽ
കുന്ന സന്തോഷവും വിവരണാതീതമാണ്. വലിയ 
ഔത്സുക്യത്തോടെയാണ് നമ്മുടെ സന്ദർശനങ്ങൾ
ക്കായി അവർ കാത്തിരിക്കുന്നത്. അവരുടെ വികാ
രപ്രകടനങ്ങൾ നമ്മുടെ മനസ്സിനെ സ്പർശിക്കുകത
ന്നെ ചെയ്യും.
ഐ.പിയിൽ ക�ൊച്ചുകുട്ടികൾ ഉൾപ്പെടെയുള്ളവ
രുടെ അന്ത്യനിമിഷങ്ങൾക്ക് സാക്ഷ്യം വഹിക്കേ
ണ്ടി വന്നിട്ടുണ്ട്. അത്തരം സന്ദർഭങ്ങൾ ദിവസങ്ങ
ള�ോളം മനസ്സിനെ അല�ോസരപ്പെടുത്തിക്കൊണ്ടി
രിക്കും. വിടപറയും മുമ്പ്, ആ സഹ�ോദരങ്ങൾക്ക് 
അവസാന നിമിഷംവരെ കഴിയുംവിധം സ്‌നേഹസാ
ന്ത്വനങ്ങൾ നല്കാൻ ശ്രമിച്ചിട്ടുണ്ടെന്ന ആത്മബ�ോധ
മാണ്, ആ സന്ദർഭങ്ങളിൽ പിടിച്ച് നില്ക്കാൻ നമുക്ക് 
കരുത്ത് നൽകുന്നതെന്ന്, തങ്കി സാക്ഷ്യപ്പെടുത്തുന്നു. 
ജീവിതത്തിന്റെ എല്ലാ പ്രതിസന്ധിഘട്ടങ്ങളിലും കരു
ത്തുറ്റ പിന്തുണയുമായി പാലിയം ഇന്ത്യയിലെ സഹ
പ്രവർത്തകരും വ�ോളന്റിയേഴ്സും ഒപ്പമുള്ളതിനാൽ, മു
ന്നോട്ടുള്ള ജീവിതം പ്രതീക്ഷാനിർഭരമാണെന്നും 
തങ്കി കരുതുന്നു.
(പാലിയം ഇന്ത്യയുടെ വ�ോളന്റിയറാണ് ജി. ബാല
ചന്ദ്രൻ. ബന്ധപ്പെടാനുള്ള നമ്പർ: 94470 26589).

മ�ൊരുപാടുപേർ ചിറക് 
വിടർത്തിനിന്നു.
പാലിയം ഇന്ത്യ ചെ
യർമാൻ ഡ�ോ. രാജ
ഗ�ോപാലിന്റെ അദ്ധ്യ
ക്ഷതയിൽ വേദിയിലും 
സദസ്സിലുമുള്ള പ്രശസ്തരെ 
സാക്ഷി നിർത്തി ആദി
ത്യവർമ്മ നിറക്കൂട്ടുകളുടെ 
ഉത്സവത്തിന് തിരിക�ൊ
ളുത്തി. ഇല്ലായ്മയും വല്ലാ
യ്മയുമ�ൊക്കെ മറന്ന് ദി
വസങ്ങളെടുത്ത ചിത്രപ്പണികളുമായെത്തിയ കലാ
കാരന്മാരും കലാകാരികകളും അവരുടെ ഭാഗം ഭം
ഗിയാക്കി.
ചിത്രകലയിലൂടെ അതിജീവന ചരിത്രം സൃഷ്ടിച്ച 

മഞ്ഞുതുളളി 2023

പാലിയം കണ്ണാടി

എസ്. ലളിത

'നിങ്ങൾക്ക് വേദന അനുഭവപ്പെടുകയാണെ
ങ്കിൽ നിങ്ങൾ ജീവിച്ചിരിക്കുന്നു. നിങ്ങൾക്ക് 

മറ്റുള്ളവരുടെ വേദന അനുഭവപ്പെടുകയാണെങ്കിൽ, 
നിങ്ങൾ ഒരു മനുഷ്യനാണ്.' 
ലിയ�ോ ട�ോൾസ്റ്റോയിയുടെ വാക്കുകൾ അന്വർത്ഥമാ
ക്കുന്നതായിരുന്നു ഈ വർഷത്തെ 'മഞ്ഞുതുള്ളി' ചി
ത്രപ്രദർശനം. ചിത്രങ്ങൾ വിറ്റുകിട്ടുന്ന തുക മുഴുവൻ 
സാന്ത്വന പരിചരണത്തിനായി നൽകുന്നതാണെന്ന
റിയിച്ചപ്പോൾ വിജയസാധ്യത പലരും സംശയിച്ചു. 
പെയ്‌ത�ൊഴിയാതെത്തിയ ചിത്രങ്ങൾ കണ്ടപ്പോൾ 
വീണ്ടും സംശയം. 'ഈ ചിത്രങ്ങള�ൊക്കെ വിറ്റുപ�ോ
കുമ�ോ?' ഒന്നും പ്രതീക്ഷിയ്ക്കാതെ, 'നിറമനസ്സോടെ 
നമ്മൾ ചെയ്യുന്ന ഏത് കാര്യവും വിജയിയ്ക്കും'- ഈ മറു
പടിയിൽ പലരും ആത്മവിശ്വാസത്തിലെത്തി. ചുറ്റു

കുമാരി ലക്ഷ്മിയും ബിനു ക�ൊട്ടാരക്കരയും, വര നിർ
ത്തിയിട്ടും വീട്ടിലുള്ള ചിത്രങ്ങൾ മുഴുവനും പാലിയം 
ഇന്ത്യയ്ക്ക് തരാൻ സന്നദ്ധത കാണിച്ച മുതിർന്ന 
കലാകാരി ഡ�ോ.മ�ോളിക്കുട്ടി എബ്രഹാം, വിദേശ
ത്തായിരുന്നിട്ടും ക�ൊറ�ോണക്കാലത്തെ ഓൺലൈൻ 
മഞ്ഞുതുള്ളിയ്ക്ക് തന്റെ മുഴുവൻ ചിത്രങ്ങളും സമ്മാ
നിച്ച ഡ�ോ. സേതുലക്ഷ്മി, 2014ലെ മഞ്ഞുതുള്ളിയുടെ 
തുടക്കം മുതൽ എന്തിനുമേതിനും പരിഹാരവുമായി 
നിറഞ്ഞു നില്ക്കുന്ന സജിത് റമഡി, വീൽചെയറിൽ 
തന്റെ ചിത്രങ്ങളുമായി പ്രദർശനത്തിനെത്തിയ 
നിൻസി മറിയം മ�ോൺട്ലി എന്നിവർ ആദരിയ്ക്കപ്പെ
ട്ടപ്പോൾ വേദിയും സദസ്സും ധന്യമായി.
പത്ത് സംസ്ഥാന സർക്കാർ അവാർഡുകളുൾപ്പടെ 
വിവിധ അവാർഡുകൾ നേടിയ പ്രശസ്ത ചിത്രകാരൻ 
ജി. രാജേന്ദ്രൻ ശാരീരിക ബുദ്ധിമുട്ടുകൾ കാരണം 
എത്തിപ്പെടാൻ കഴിഞ്ഞില്ലെങ്കിലും അനുഗ്രഹവും 
ആശംസകളും പങ്കുവച്ചു. തിരക്കുകൾക്കിടയിലും 
ആശംസകൾ നേരാൻ പ്രശസ്ത കാർട്ടൂണിസ്റ്റ് സതീശ് 
സാറും സമയം കണ്ടെത്തി. ഒപ്പം നടന്ന് വിട്ടുപ�ോയ 
മൂന്ന് പ്രശസ്ത കലാകാരന്മാരായ ശിവകുമാർ, സദു 
അലിയൂർ, ഉണ്ണികൃഷ്ണൻ എന്നിവരേയും ചടങ്ങിൽ 
അനുസ്മരിച്ചു.

ബെൻ, വർഗ്ഗീസ് ജ�ോർജ്ജ്, സജിത് റമഡി, ബിനു 
ക�ൊട്ടാരക്കര എന്നിവരുടെ തത്സമയ ചിത്രരചനയും 
ഏറ്റവും പ്രായം കുറഞ്ഞ ചിത്രകാരി അനവദ്യ ദീപ
ക്കിന്റെ കാരിക്കേച്ചർ രചനയും ദേവീ ഗ�ോപിനാഥി
ന്റെ പ�ോർട്രെയ്റ്റും ശ്രദ്ധേയമായി.
ആരതിയുടെ പ്രാർത്ഥനയ�ോടെ ആരംഭിച്ച ചടങ്ങിന് 
ലീലാദേവി നന്ദി പറഞ്ഞു. ശ്രീപ്രീയയാണ് പതിവു 
പ�ോലെ വിദഗ്ദ്ധമായി ക�ോംപിയറിംഗ് ചെയ്തത്. 
കാഷ് സെക്ഷൻ കൈകാര്യം ചെയ്തവർ, ചിത്രങ്ങൾ 
പ�ൊതിഞ്ഞു ക�ൊടുത്തവർ, എല്ലായിടത്തുംനിന്ന് 
നേതൃത്വം നൽകിയവർ, ചിത്രങ്ങൾ അടുക്കാനും വിൽ
ക്കാനുമ�ൊക്കെ സഹായിച്ച കലാകാരന്മാർ, തത്സമയ 
ചിത്രരചന നടത്തിയവർ, പാട്ടുപാടിയും കഥ പറ
ഞ്ഞുമ�ൊക്കെ മേള ക�ൊഴുപ്പിച്ചവർ എല്ലാവരും മഞ്ഞു
തുള്ളിയെ നെറുകയിലേറ്റുമ്പോൾ വൻ വിജയമായി. 
എല്ലാവർക്കും സ്‌നേഹവും നന്ദിയുമറിയിക്കട്ടെ.

(മഞ്ഞുതുള്ളി ഓൺലൈനായി തുടരുന്നു. വില്‍പന
യ്ക്ക് വച്ചിരിക്കുന്ന ചില ചിത്രങ്ങൾ പാലിയം ഇന്ത്യ
യുടെ ഫേസ്ബുക്ക് പേജിൽ കാണാം. കൂടുതൽ വിവ
രങ്ങൾ അറിയാനും ചിത്രങ്ങൾ വാങ്ങാനും താത്പ
ര്യമുള്ളവർ ബന്ധപ്പെടുക: +91-94962 84894).

ഡ�ോക്ടർമാർക്കും നഴ്‌സുമാർക്കും  
തിരുവനന്തപുരത്ത് പരിശീലനം

പാലിയം ഇന്ത്യയുടെ ഔട്ട്-പേഷ്യന്റ്, ഇൻ
പേഷ്യന്റ്, ഗൃഹസന്ദർശന പരിപാടികളുടെയും 
മറ്റു പ്രവർത്തനങ്ങളുടെയും ആഘ�ോഷങ്ങളു
ടെയും ഭാഗമാകാൻ താത്പര്യമുള്ളവരുടെ ശ്ര
ദ്ധയ്ക്ക്. വേദനാനിവാരണവും സാന്ത്വന പരിച
രണവും ആശയവിനിമയവും തുടങ്ങി പാലി
യേറ്റീവ് കെയറിന്റെ അടിസ്ഥാന തത്ത്വങ്ങൾ 

പാലിയം ഇന്ത്യയിലെ വിദഗ്ദ്ധരിൽ നിന്നും നി
ങ്ങൾക്ക് നേരിട്ടു കണ്ടും പ്രവർത്തിച്ചും പഠിക്കാ
നുള്ള അവസരം.
ഡ�ോക്ടർമാർക്കായുള്ള 10 ദിവസത്തെ പാലി
യേറ്റീവ് മെഡിസിൻ ഫൗണ്ടേഷൻ ക�ോഴ്സ്, 
2023 മെയ് ഒന്നിന് തിരുവനന്തപുരത്ത് ആരം
ഭിക്കുന്നു. പങ്കെടുക്കാനുള്ള യ�ോഗ്യത: എം.ബി.
ബി.എസ് / ബി.ഡി.എസ്.
കൂടാതെ, ഡ�ോക്ടർമാർക്കും നഴ്‌സുമാർക്കും 
വേണ്ടി ആറാഴ്ചത്തെ സർട്ടിഫിക്കറ്റ് ക�ോഴ്‌സ് 
(സിസിപിപിഎം, സിസിപിഎൻ) ജൂൺ 
ഒന്നിന് ആരംഭിക്കും. യ�ോഗ്യത: എം.ബി.
ബി.എസ് / ബി.ഡി.എസ് അല്ലെങ്കിൽ 
നഴ്‌സിങ് ഡിഗ്രി.
വിവരങ്ങൾക്കും റജിസ്റ്റർ ചെയ്യുന്നതിനുമായി 
ബന്ധപ്പെടുക: education@palliumindia.org / 
(+91) 85899 98760

